ದಕ್ಷಿಣ ಕನ್ನಡ ಜಿಲ್ಲೆಯ ಸ್ಥೂಲ ಪರಿಚಯ
ಇತಿಹಾಸ:
ದಕ್ಷಿಣ ಕನ್ನಡ ಜಿಲ್ಲೆಯ ತನ್ನದೇ ಆದ ಸುಧೀರ್ಘ, ಶ್ರೀಮಂತ ಪರಂಪರೆಯನ್ನು ಹೊಂದಿದೆ. ಪರಶುರಾಮನು ತನ್ನ ಕೊಡಲಿಯನ್ನು ಎಸೆದು ಸೃಷ್ಟಿಸಿದನು ಎಂಬ ಐತಿಹ್ಯ ಇರುವುದರಿಂದ ಈ ಜಿಲ್ಲೆಯನ್ನು ಪರಶುರಾಮ ಕ್ಷೇತ್ರ ಎಂದೂ ಕರೆಯುತ್ತಾರೆ. ತುಳು ಭಾಷಿಗರು ಅಧಿಕವಿರುವುದರಿಂದ ತುಳುನಾಡು ಎಂದೂ ಕರೆಯುತ್ತಾರೆ. ಈ ಜಿಲ್ಲೆಯ ೮ನೇ ಶತಮಾನದಿಂದ ೧೪ನೇ ಶತಮಾನದವರೆಗೆ ಅಳುಪರು, ತದನಂತರ ವಿಜಯನಗರ ಮತ್ತು ಮೈಸೂರು ಅರಸರ ಆಳ್ವಿಕೆಗೆ ಒಳಪಟ್ಟಿತ್ತು. ಈ ಜಿಲ್ಲೆಯು ತನ್ನ ರಮಣೀಯ ಕಡಲ ಕಿನಾರೆಗಳು, ಪುಣ್ಯಕ್ಷೇತ್ರಗಳಿಂದ ಹಾಗೂ ಶೈಕ್ಷಣಿಕ ಕೇಂದ್ರಗಳಿಂದಾಗಿ ಶಿಕ್ಷಣಾಸಕ್ತರು ಹಾಗೂ ಪ್ರವಾಸಿಗರನ್ನು ಕೈಬೀಸಿ ಕರೆಯುತ್ತದೆ.
ಸ್ಥಳ ನಿರ್ದೇಶಕಗಳು ಮತ್ತು ಗಡಿಗಳು:
ದಕ್ಷಿಣ ಕನ್ನಡ ಜಿಲ್ಲೆಯ ಕರ್ನಾಟಕ ರಾಜ್ಯದ ಪಶ್ಚಿಮ ಭಾಗದಲ್ಲಿದ್ದು, ಪಶ್ಚಿಮದಲ್ಲಿ ಅರಬ್ಬೀ ಸಮುದ್ರ, ಪೂರ್ವದಲ್ಲಿ ಹಾಸನ ಜಿಲ್ಲೆ, ಉತ್ತರದಲ್ಲಿ ಉಡುಪಿ ಜಿಲ್ಲೆ, ಈಶಾನ್ಯದಲ್ಲಿ ಚಿಕ್ಕಮಗಳೂರು ಜಿಲ್ಲೆ, ಆಗ್ನೇಯದಲ್ಲಿ ಕೊಡಗು ಜಿಲ್ಲೆ ಮತ್ತು ದಕ್ಷಿಣದಲ್ಲಿ ಕೇರಳ ರಾಜ್ಯದಿಂದ ಆವರಿಸಿದೆ. ಕರಾವಳಿ ನಗರವಾದ ಮಂಗಳೂರು ಜಿಲ್ಲಾ ಕೇಂದ್ರವಾಗಿದೆ. ಮಂಗಳೂರು, ಮೂಡಬಿದರೆ, ಪುತ್ತೂರು, ಸುಳ್ಯ, ಬಂಟ್ವಾಳ, ಬೆಳ್ತಂಗಡಿಗಳೆಂಬ ೬ ಕಂದಾಯ ತಾಲೂಕುಗಳು ಇವೆ.
ವಿಸ್ತೀರ್ಣ ಮತ್ತು ಜನಸಂಖ್ಯೆ
ದಕ್ಷಿಣ ಕನ್ನಡ ಜಿಲ್ಲೆಯ ವಿಸ್ತೀರ್ಣವು ೪೮೬೬ ಚದರ ಕಿಲೋಮೀಟರ್ ಆಗಿದೆ. ೨೦೦೧ರ ಜನಗಣಿಯಂತೆ ಜಿಲ್ಲೆಯ ಜನಸಂಖ್ಯೆಯ ೧,೮೯೭,೭೩೦ ಆಗಿದೆ. ಇದರಲ್ಲಿ ೩೮.೪%
ಸಂಸ್ಕೃತಿ
ತುಳು, ಕನ್ನಡ, ಕೊಂಕಣಿ, ಮಲಯಾಳಂ, ಹೀಗೆ ವಿಭಿನ್ನ ಭಾಷಿಗರು ಇಲ್ಲಿದ್ದಾರೆ. ಆದರೆ ಈ ಎಲ್ಲಾ ಭಾಷಿಗರ ಆಚಾರ ವಿಚಾರ ಮತ್ತು ಜೀವನ ಶೈಲಿಯಲ್ಲಿ ಸಾಮ್ಯತೆಯಿದೆ. ಹಿಂದು, ಮುಸ್ಲಿಂ‌, ಕ್ರೈಸ್ತ ಧರ್ಮೀಯರು ಸಹಬಾಳ್ವೆಯಿಂದ ಬದುಕುತ್ತಿರುವ ಇಲ್ಲಿ ಭೂತಕೋಲ, ಕಂಬಳ, ಯಕ್ಷಗಾನ ಇತ್ಯಾದಿ ಜಾನಪದ ಆಚರಣೆಗಳು ಇವೆ.
ದಕ್ಷಿಣ ಕನ್ನಡ ಜಿಲ್ಲೆಯು ಬ್ಯಾಂಕ್‌ಗಳ ತವರು ಜಿಲ್ಲೆಯಾಗಿದೆ. ಮೀನುಗಾರಿಕೆ, ಕೃಷಿ, ಹೈನುಗಾರಿಕೆ, ಹೋಟೆಲ್‌ ಇತ್ಯಾದಿ ಕಸುಬುಗಳನ್ನು ಮಾಡುತ್ತಾರೆ. ಜಿಲ್ಲಾಕೇಂದ್ರ ಮಂಗಳೂರು ರಾಜ್ಯದ ೩ನೇ ದೊಡ್ಡ ನಗರವಾಗಿ ಬೆಳೆಯುತ್ತಿದೆ. ನವ ಮಂಗಳೂರು ಬಂದರು, ಬಜಪೆ ಅಂತರಾಷ್ಟ್ರೀಯ ವಿಮಾನ ನಿಲ್ದಾಣಗಳಿಂದಾಗಿ ಮಂಗಳೂರು ದೇಶದ ಪ್ರಮುಖ ವಾಣಿಜ್ಯ ಕೊಂಡಿಯಾಗಿದೆ.
ಉತ್ತಮ ಗುಣಮಟ್ಟದ ಶಿಕ್ಷಣ, ಆರೋಗ್ಯ ಮತ್ತು ಬ್ಯಾಂಕಿಂಗ್‌ ಸೇವೆಗಳಿಗೆ ದಕ್ಷಿಣ ಕನ್ನಡ ಜಿಲ್ಲೆಯ ಹೆಸರುವಾಸಿಯಾಗಿದೆ. ಸಾಕ್ಷರತೆಯಲ್ಲೂ ಶೇ ೯೨ ಕ್ಕಿಂತ ಹೆಚ್ಚು ಪ್ರಮಾಣ ಸಾಧನೆಯಾಗಿರುವ ಈ ಜಿಲ್ಲೆ ಮುಂದುವರಿದ ಜಿಲ್ಲೆಗಳಲ್ಲಿ ಒಂದಾಗಿದೆ.
ಶೈಕ್ಷಣಿಕ ಮಾಹಿತಿ
ದಕ್ಷಿಣ ಕನ್ನಡ ಜಿಲ್ಲೆಯಲ್ಲಿ ೭ ಶೈಕ್ಷಣಿಕ ವಲಯಗಳಿವೆ. ಅವುಗಳೆಂದರೆ ಬಂಟ್ವಾಳ, ಬೆಳ್ತಂಗಡಿ, ಮಂಗಳೂರು ನಗರ, ಮಂಗಳೂರು ತಾಲೂಕು, ಮೂಡಬಿದ್ರೆ, ಪುತ್ತೂರು ಮತ್ತು ಸುಳ್ಯ. ಶೈಕ್ಷಣಿಕವಾಗಿ ಮುಂದುವರಿದ ಜಿಲ್ಲೆಯಾಗಿರುವ ದಕ್ಷಿಣ ಕನ್ನಡ, ಉನ್ನತ ಶಿಕ್ಷಣಕ್ಕೆ ಸಂಬಂಧಿಸಿದಂತೆ ಹಲವು ವೈದ್ಯಕೀಯ ಮಹಾವಿದ್ಯಾಲಯಗಳು ಹಾಗೂ ತಾಂತ್ರಿಕ ಮಹಾವಿದ್ಯಾಲಯಗಳನ್ನು ಹೊಂದಿದೆ. ಇವುಗಳಲ್ಲಿ ಗುಣಮಟ್ಟದ ಉನ್ನತ ಶಿಕ್ಷಣವನ್ನು ನೀಡುವ ಪ್ರಯತ್ನ ನಡೆಯುತ್ತಿದೆ.
 
೧. ಮಂಗಳಾದೇವಿ ದೇವಸ್ತಾನ
ತಾಲೂಕು ಹಾಗೂ ಜಿಲ್ಲಾ ಕೇಂದ್ರದಿಂದ ದೂರ: ೩ ಕಿ.ಮೀ

ಮಂಗಳೂರು ಸ್ಥಳೀಯ ದೇವತೆಯಾದ ಮಂಗಳಾದೇವಿಯಿಂದ ತನ್ನ ಹೆಸರನ್ನು ಪಡೆದುಕೊಂಡಿದೆ.  ಮತ್ಸ್ಯೇಂದ್ರನಾಥನೆಂಬ ನಾಥ ಪಂಥದ ಮುಖ್ಯ ಪುರುಷ. ಪ್ರೇಮಲಾದೇವಿ ಎಂಬ ಕೇರಳದ ರಾಜಕುಮಾರಿ ಜೊತೆ ಇಲ್ಲಿಗೆ ಬಂದಿದ್ದ. ಅವನು ರಾಜಕುಮಾರಿಯನ್ನು ತನ್ನ ಪಂಥಕ್ಕೆ ಪರಿವರ್ತಿಸಿಕೊಂಡು, ಮಂಗಳಾದೇವಿ ಎಂದು ಮರು ನಾಮಕರಣ ಮಾಡಿದನು. ಅವಳ ಹೆಸರಿನಲ್ಲಿ ಬೋಳಾರದಲ್ಲಿ ಒಂದು ದೇವಸ್ಥಾನವನ್ನು ನಿರ್ಮಿಸಲಾಯಿತು. ಅದು ನಂತರ ಕ್ರಿಸ್ತ ಶಕ ೯೬೮ರಲ್ಲಿ ಅಲೂಪ ದೊರೆ ಕುಂದವರ್ಮನಿಂದ ಜೀರ್ಣೋದ್ಧಾರಕ್ಕೆ ಒಳಪಟ್ಟಿತು. ಕದ್ರಿ ಶ್ರೀ ಮಂಜುನಾಥ ದೇವಸ್ಥಾನ ಮತ್ತು ಶ್ರೀ ಮಂಗಳಾದೇವಿ ದೇವಾಲಯಗಳು ಐತಿಹಾಸಿಕವಾಗಿ ಬಹಳ ಮಹತ್ವವನ್ನು ಪಡೆದಿದ್ದು, ಹಲವು ಸಾಮ್ಯತೆಗಳನ್ನು ಹೊಂದಿವೆ.
ಈ ದೇವಾಲಯವು ಭಾರತೀಯ ಪ್ರಾಚ್ಯ ವಸ್ತು ಇಲಾಖೆಯಿಂದ ರಾಷ್ಟ್ರೀಯ ಸ್ಮಾರಕವೆಂದು ಘೋಷಿಸಲ್ಪಟ್ಟಿದೆ. ನವರಾತ್ರಿಯ ಸಂದರ್ಭದಲ್ಲಿ ವಿಶೇಷ ಉತ್ಸವಗಳ ಜೊತೆ ಮಹಾರಥೋತ್ಸವ ನಡೆಯುತ್ತದೆ. ವಿಶೇಷ ವಶ್ತು ಶಿಲ್ಪದಿಂದ ರಚಿತವಾಗಿರುವ ಈ ದೇವಾಲಯವನ್ನು ವೀಕ್ಷಿಸಲು ದೇಶ ವಿದೇಶಗಳಿಂದ ಸಾವಿರಾರು ಭಕ್ತಾಭಿಮಾನಿಗಳು ಇಲ್ಲಿ ಆಗಮಿಸುತ್ತಾರೆ.
 
೨. ಸುಲ್ತಾನ್‌ ಬತ್ತೇರಿ ಕೋಟೆ
ತಾಲೂಕು ಹಾಗೂ ಜಿಲ್ಲಾ ಕೇಂದ್ರದಿಂದ ದೂರ: ೬  ಕಿ.ಮೀ

ಬ್ರಿಟಿಷ್‌ ನೌಕೆಗಳು ಗುರುಪುರ ನದಿಯನ್ನು ಪ್ರವೇಶಿಸುವುದನ್ನು ತಡೆಗಟ್ಟಲು, ಬ್ರಿಟಿಷರಿಗೆ ಸಿಂಹಸ್ವಪ್ನವಾಗಿದ್ದ ಹೋರಾಟಗಾರ ಟಿಪ್ಪುಸುಲ್ತಾನನು ೧೭೮೪ ರಲ್ಲಿ ಇದನ್ನು ನಿರ್ಮಿಸಿದನು. ಐತಿಹಾಸಿಕವಾಗಿ ಮಹತ್ವವಾಗಿರುವ ಈ ರಾಷ್ಟ್ರೀಯ ಸ್ಮಾರಕವು ಇತ್ತೀಚಿಗೆ ನವೀಕರಣಗೊಂಡಿದ್ದು, ಸ್ವಾತಂತ್ರ‍್ಯ ಹೋರಾಟದ ದಿವ್ಯಕುರುಹಾಗಿ ಮೂಡಿಬಂದಿದೆ.
ಈ ಕೋಟೆಯನ್ನು ಕಪ್ಪು ಕಲ್ಲಿನಿಂದ ನಿರ್ಮಿಸಲಾಗಿದೆ. ಇದು ಒಂದು ಚಿಕ್ಕ ಕೋಟೆಯಾಗಿದ್ದರೂ ಕೋಟೆಯ ಸುತ್ತಮುತ್ತ ಫಿರಂಗಿಗಳನ್ನು ಸ್ಥಾಪಿಸಲಾಗಿದೆ. ಮತ್ತು ವೈರಿಗಳ ಚಲನವಲನಗಳನ್ನು ವೀಕ್ಷಿಸಲು ಅನುಕೂಲವಾಗುವಂತೆ ರಚಿತವಾಗಿದೆ.
ಈ ಕೋಟೆಯ ಮೇಲೆ ನಿಂತು ಪಶ್ಚಿಮ ಅರಬ್ಬಿ ಸಮುದ್ರದ ದಿಗಂತದಲ್ಲಿ ಸೂರ್ಯಾಸ್ತಮಾನದ ಸೊಬಗನ್ನು ನೋಡಬಹುದು. ಸಾವಿರಾರು ಪ್ರವಾಸಿಗರು, ಈ ಸೌಂದರ್ಯ ವೀಕ್ಷಣೆಗೆ ಇಲ್ಲಿ ಭೇಟಿ ಕೊಡುತ್ತಾರೆ.
 
೩. ಮಂಗಳೂರು ಕೆಮಿಕಲ್ಸ್‌ ಅಂಡ್‌ ಫರ್ಟಿಲೈಸರ್ಸ್‌ ಲಿಮಿಟೆಡ್‌
ತಾಲೂಕು ಹಾಗೂ ಜಿಲ್ಲಾ ಕೇಂದ್ರದಿಂದ ದೂರ: ೮ ಕಿ.ಮೀ

ರಾಷ್ಟ್ರದ ಪ್ರತಿಷ್ಠಿತ ರಾಸಾಯನಿಕ ರಸಗೊಬ್ಬರ ಕಾರ್ಖಾನೆಯಾಗಿದ್ದು, ಇಲ್ಲಿ ಯೂರಿಯಾ ಮತ್ತು ಡಿ.ಎ.ಪಿ ರಸಗೊಬ್ಬರಗಳನ್ನು ಉತ್ಪಾದಿಸುತ್ತಾರೆ. ಜಪಾನ್‌ ದೇಶದ ಅತ್ಯಾಧುನಿಕ ತಾಂತ್ರಿಕತೆಯನ್ನು ಬಳಸಿ ಉತ್ಪನ್ನಗಳನ್ನು ತಯಾರಿಸುವ ವಿವಿಧ ಘಟಕಗಳು ಇಲ್ಲಿ ಇವೆ. ಇದು ಖಾಸಗಿ ಒಡೆತನಕ್ಕೆ ಒಳಪಟ್ಟಿದ್ದು, ಭಾರತದ ಪ್ರಸಿದ್ಧ ಕೈಗಾರಿಕಾ ಉದ್ಯಮಿ ಶ್ರೀ ವಿಜಯ ಮಲ್ಯರವರ ಯು.ಬಿ. ಗುಂಪಿಗೆ ಸೇರಿದೆ. ಇಲ್ಲಿ ನ್ಯಾಪ್ತ ಎಂಬ ಪೆಟ್ರೋ ರಾಸಾಯನಿಕವನ್ನು ಬಳಸಿ, ಉಷ್ಣ ತುಂಡರಿಕೆ ವಿಧಾನದಿಂದ ಯೂರಿಯಾ ಉತ್ಪಾದನೆಗೆ ಬೇಕಾದ ಅಮೋನಿಯಾ, ಇಂಗಾಲದ ಡೈ ಆಕ್ಸೈಡ್‌ಗಳನ್ನು ಮುಖ್ಯವಾಗಿ ಮೊದಲ ಹಂತದಲ್ಲಿ ಉತ್ಪಾದಿಸುತ್ತಾರೆ.
ಸಾರಜನಕವು ಒಂದು ಉಪ ಉತ್ಪನ್ನವಾಗಿದ್ದು, ಪರಿಸರದ ಸಣ್ಣ ಕೈಗಾರಿಕೆಗಳಲ್ಲಿ ಕಚ್ಚಾ ವಸ್ತುವಾಗಿ ಮತ್ತು ಶೈಥಲೀಕರಣವಾಗಿ ಬಳಸಲ್ಪಡುತ್ತದೆ.
 
೪. ಮಂಗಳೂರಿನ ಇನ್ಫೋಸಿಸ್‌ ಕಾರ್ಯಾಲಯ
ತಾಲೂಕು ಹಾಗೂ ಜಿಲ್ಲಾ ಕೇಂದ್ರದಿಂದ ದೂರ: ೫ ಕಿ.ಮೀ

ಎನ್‌.ಆರ್. ನಾರಾಯಣಮೂರ್ತಿಯವರಿಂದ ಸ್ಥಾಪಿತವಾದ ಅಂತರ್ ರಾಷ್ಟ್ರೀಯ ಖ್ಯಾತಿಯ ಮಾಹಿತಿ ತಂತ್ರಜ್ಞಾನ ಸಂಸ್ಥೆ ಇನ್ಫೋಸಿಸ್‌. ಪ್ರಪಂಚದ ಏಳು ಪ್ರಮುಖ ಮಾಹಿತಿ ತಂತ್ರಜ್ಞಾನ ಸಂಸ್ಥೆಗಳಲ್ಲಿ ಇದು ಒಂದಾಗಿದೆ. ಇದರ ಮಂಗಳೂರು ಘಟಕವು ಕೊಟ್ಟಾರದಲ್ಲಿದೆ. ಇದರ ವಿಸ್ತರಿತ ಘಟಕವು ಮಂಗಳೂರಿನ ಹೊರವಲಯದ ಮುಡಿಪುವಿನಲ್ಲಿದೆ. ಈ ಘಟಕಗಳಲ್ಲಿ ಆಯ್ದ ಸಾಫ್ಟ್‌ವೇರ್‌ಗಳನ್ನು ರೂಪಿಸಲಾಗುತ್ತಿದೆ. ಈ ಸಾಫ್ಟ್‌ವೇರ‍್ಗಳನ್ನು ವಿದೇಶೀ ಕಂಪನಿಗಳ ಬೇಡಿಕೆಗಳಿಗನುಗುಣವಾಗಿ ರೂಪಿಸಲಾಗುತ್ತಿದೆ.
ಮಾಹಿತಿ ತಂತ್ರಜ್ಞಾನ ಸಂಸ್ಥೆಯ ಕಟ್ಟಡವಾಗಿದ್ದರೂ, ಆಧುನಿಕ ವಾಸ್ತುಶಿಲ್ಪದ ಉತ್ತಮ ಉದಾಹರಣೆಯಾಗಿ ಆಕರ್ಷಣೀಯವಾಗಿ ನಗರದಲ್ಲಿ ಕಂಗೊಳಿಸುತ್ತಿದೆ.
 
೫. ಸಂತ ಅಲೋಶಿಯಸ್‌ ಚ್ಯಾಪಲ್‌ ಮತ್ತು ಕಾಲೇಜು
ತಾಲೂಕು ಹಾಗೂ ಜಿಲ್ಲಾ ಕೇಂದ್ರದಿಂದ ದೂರ: ೨ ಕಿ.ಮೀ

ಸಂತ ಅಲೋಸಿಯಸ್‌ ಚ್ಯಾಪಲ್‌ ಮಂಗಳೂರಿನ ಹಳೆಯ ಮತ್ತು ಸುಂದರ ಚರ್ಚಗಳಲ್ಲಿ ಒಂದು. ಚರ್ಚ್‌ನ ಒಳಗೋಡೆ ಮತ್ತು ಮೇಲ್ಛಾವಣಿಯ ಮೇಲೆ ಬಿಡಿಸಲಾಗಿರುವ ವರ್ಣ ಚಿತ್ರಗಳು ಅತ್ಯಾಕರ್ಷಕವಾಗಿದ್ದು ಈ ಚರ್ಚ್‌ನ್ನು ಇನ್ನಷ್ಟು ಜನಪ್ರಿಯಗೊಳಿಸಿವೆ. ಇಟಲಿಯ ಕಲಾವಿದ ಅಂಟನಿ ಮೊಸೆನಿ ಸೃಷ್ಟಿಸಿದ ಈ ಕಲಾ ಚಿತ್ರಗಳು ಏಸುಕ್ರಿಸ್ತನ ಜೀವನ ಕಾಲದ ಪ್ರಮುಖ ಘಟನೆಗಳನ್ನು ಬಿಂಬಿಸುತ್ತವೆ. ಇದು ಮಂಗಳೂರಿನಲ್ಲಿ ಅತಿ ದೊಡ್ಡದಾದ ಚರ್ಚ್‌ ಆಗಿದೆ.
ಸಂಸ್ಥೆಯ ಪಾಲಕರಾದ ಸಂತ ಅಲೋಸಿಯಸ್‌ ಗೊನ್ಜಾಗರವರು ಸಮಾಜ ಸೇವೆಯಲ್ಲಿ ತನ್ನ ಜೀವನವನ್ನು ಕಳೆದು ಬಡ ಜನರ ಹಿತಕ್ಕಾಗಿ ತನ್ನ ದೇಹವನ್ನು ಅರ್ಪಿಸಿದ ಮಹತ್ವದ ಘಟನೆಗಳನ್ನು ಬಿಂಬಿಸುವ ಕಲಾ ಚಿತ್ರಗಳು ಈ ಚ್ಯಾಪಲ್‌ನಲ್ಲಿ ಇದ್ದು, ಪ್ರವಾಸಿಗರ ಕಣ್ಮನ ಸೆಳೆಯುತ್ತವೆ.
 
೬. ಕದ್ರಿ ದೇವಸ್ಥಾನ
ತಾಲೂಕು ಹಾಗೂ ಜಿಲ್ಲಾ ಕೇಂದ್ರದಿಂದ ದೂರ: ೨ ಕಿ.ಮೀ

ಏಳು ಕೆರೆಗಳ ದೇವಾಲಯ ಎಂದು ಪ್ರಸಿದ್ಧಿ ಪಡೆದಿರುವ, ನಗರದ ಮಧ್ಯ ಭಾಗದಿಂದ ಸುಮಾರು ೨ ಕಿ.ಮೀ ದೂರದಲ್ಲಿದೆ ಮತ್ತೊಂದು ಇತಿಹಾಸ ಪ್ರಸಿದ್ಧ ದೇವಸ್ಥಾನ ಅದುವೇ ಕದ್ರಿ ಶ್ರೀ ಮಂಜುನಾಥ ದೇವಸ್ಥಾನ. ಇಲ್ಲಿನ ಗೋಮುಖದಿಂದ ಸದಾಕಾಲವು ನೀರು ಹರಿದು ಬರುತ್ತಿರುತ್ತದೆ. ಈ ನೀರಿಗೆ ಔಷಧೀಯ ಗುಣವಿರುವುದಾಗಿ ನಂಬಿಕೆಯಿದೆ. ಅಲ್ಲದೇ ಇಲ್ಲಿ “ಪಾಂಡವರ ಗುಹೆ” ಎಂದು ಕರೆಯಲ್ಪಡುವ ಗುಹೆಯಿದೆ. ಮಹಾಭಾರತದ ಕಾಲದಲ್ಲಿ ಪಾಂಡವರು ಇಲ್ಲಿ ಕೆಲವು ಕಾಲ ನೆಲೆಸಿದ್ದರು ಎಂಬ ಪ್ರತೀತಿಯೂ ಇದೆ. ದೇವಾಲಯದ ಆವರಣದಲ್ಲಿರುವ ಕಲ್ಯಾಣಿಯು ದೇವಾಲಯದ ಮಟ್ಟಕಿಂತಲೂ ಎತ್ತರದಲ್ಲಿರುವುದು ಈ ದೇವಾಲಯದ ಮತ್ತೊಂದು ವಿಶೇಷವಾಗಿದೆ.
 
೭. ಗೋಕರ್ಣನಾಥೇಶ್ವರ ದೇವಾಲಯ
ತಾಲೂಕು ಹಾಗೂ ಜಿಲ್ಲಾ ಕೇಂದ್ರದಿಂದ ದೂರ: ೨ ಕಿ.ಮೀ

ನಗರದ ಮಧ್ಯಭಾಗದಿಂದ ಕೇವಲ ೨ ಕಿ.ಮೀ ದೂರದಲ್ಲಿರುವ ಶ್ರೀ ಗೋಕರ್ಣನಾಥೇಶ್ವರ ಮೂಲ ದೇವಾಲಯವು ಕ್ರಾಂತಿಕಾರ, ಸಮಾಜ ಸುಧಾರಕ ಬ್ರಹ್ಮಶ್ರೀ ನಾರಾಯಣ ಗುರುಗಳಿಂದ ಪ್ರತಿಷ್ಠಾಪನೆಗೊಂಡಿದೆ.
ಈಗ್ಗೆ ಕೆಲವು ವರ್ಷಗಳ ಹಿಂದೆಯಷ್ಟೇ ನವ ನಿರ್ಮಾಣಗೊಂಡಿರುವ ಈ ದೇವಾಲಯವು ವಿಶಿಷ್ಠ ರೀತಿಯ ಆಧುನಿಕ ವಾಸ್ತುಶಿಲ್ಪದಿಂದ ಕಣ್ಮನ ಸೆಳೆಯುತ್ತದೆ. ಈ ದೇವಸ್ಥಾನದ ಸುತ್ತ ಇರುವ ಎತ್ತರದ ಕಾರಂಜಿ, ಗಾಜಿನ ಸಭಾಂಗಣ, ಬೃಹದಾಕಾರದ ಹನುಮಾನ್‌ ವಿಗ್ರಹಗಳು ಪ್ರವಾಸಿಗರನ್ನು ಆಕರ್ಷಿಸುತ್ತವೆ.
ಮಂಗಳೂರು ದಸರಾ ಎಂದು ವಿಶ್ವ ವಿಖ್ಯಾತಿ ಪಡೆದಿರುವ ನವರಾತ್ರಿ ಉತ್ಸವದಲ್ಲಿ ನವದುರ್ಗೆಯರನ್ನು ಆರಾಧಿಸುವ ವಿಶಿಷ್ಟ ಉತ್ಸವ ಕಾರ್ಯಕ್ರಮಗಳು, ದೇಶ ವಿದೇಶಗಳಿಂದ ಭಕ್ತಾಭಿಮಾನಿಗಳ ಕಣ್ಮನ ಪುಳಕಗೊಳ್ಳುವಂತೆ ಮಾಡುತ್ತವೆ.
 
೮. ಶ್ರೀಮಂತಿ ಭಾಯಿ ವಸ್ತು ಸಂಗ್ರಹಾಲಯ ಬಿಜೈ
ತಾಲೂಕು ಹಾಗೂ ಜಿಲ್ಲಾ ಕೇಂದ್ರದಿಂದ ದೂರ: ೩ ಕಿ.ಮೀ
[image: https://kanaja.karnataka.gov.in/wp-content/uploads/2011/10/10_DK-300x199.jpg]
ಈ ವಸ್ತು ಸಂಗ್ರಹಾಲಯವು ದಿ. ಕರ್ನಲ್‌ ವಿ.ಆರ್.ಮೀರ್ ಜಾಕರ್ ಅವರ ತಾಯಿ ಶ್ರೀಮಂತಿ ಭಾಯಿಯವರ ನೆನಪಿನಲ್ಲಿ ನೀಡಲಾಗಿದೆ. ಈ ಪ್ರಾಚ್ಯವಸ್ತು ಸಂಗ್ರಹಾಲಯವು, ಅಪರೂಪದ ವಿಭಿನ್ನವಾದ ನೋಡಲೇಬೇಕಾದ ಹಲವು ಐತಿಹಾಸಿಕ, ಪಾರಂಪರಿಕ ಮತ್ತು ಪ್ರಾಚೀನ ವಸ್ತುಗಳನ್ನು ಒಳಗೊಂಡಿದೆ.
ಇತಿಹಾಸವನ್ನು ಕಣ್ಮುಂದೆ ತೆರೆದಿಡುವ ಮಹತ್ವದ ಸಂಗ್ರಹ ಯೋಗ್ಯವಾದ ಅನೇಕ ವಸ್ತುಗಳು ಕಲೆ, ಸಂಸ್ಕೃತಿ, ಸಾಹಿತ್ಯ ಮತ್ತು ಮಾನವ ಇತಿಹಾಸವನ್ನು ಬಿಂಬಿಸುತ್ತವೆ.
ನಗರ ಕೇಂದ್ರ ಬಸ್‌ ನಿಲ್ದಾಣಕ್ಕೆ ಬಹಳ ಹತ್ತಿರದಲ್ಲಿರುವ ಈ ವಸ್ತು ಸಂಗ್ರಹಾಲಯವು ಸೋಮವಾರ ಮತ್ತು ಸಾರ್ವಜನಿಕ ರಜಾ ದಿನಗಳನ್ನು ಹೊರತು ಪಡಿಸಿ, ಬೆಳಿಗ್ಗೆ ೯.೦೦ ಗಂಟೆಯಿಂದ ಸಂಜೆ ೫.೦೦ ಗಂಟೆಯವರೆಗೆ ಸಾರ್ವಜನಿಕ ವೀಕ್ಷಣೆಗೆ ತೆರೆದಿರುತ್ತದೆ.
 
೯. ಕರಾವಳಿ ತೀರಗಳು
ತಾಲೂಕು ಕೇಂದ್ರದಿಂದ ಇರುವ ದೂರ:
ತಣ್ಣೀರು ಬಾವಿ : ೧೦ ಕಿ.ಮೀ
ಸಮರ್ ಸ್ಯಾಂಡ್ ಉಳ್ಳಾಲ : ೧೪  ಕಿ.ಮೀ
ಪಣಂಬೂರು : ೧೨  ಕಿ.ಮೀ
ಸೋಮೇಶ್ವರ ಉಳ್ಳಾಲ : ೧೮  ಕಿ.ಮೀ
ಸುರತ್ಕಲ್ : ೨೦  ಕಿ.ಮೀ
ಸಸಿಹಿತ್ಲು : ೨೫  ಕಿ.ಮೀ

ನಗರದ ಕರಾವಳಿ ತೀರದುದ್ದಕ್ಕೂ ಹಲವು ಕಡಲತೀರ/ಬೀಚ್‌ಗಳಿವೆ. ಇವುಗಳಲ್ಲಿ ಪ್ರಮುಖವಾದವು ಸಸಿಹಿತ್ಲು, ಪಣಂಬೂರು, ತಣ್ಣೀರುಬಾವಿ, ಸುರತ್ಕಲ್‌, ಸೋಮೇಶ್ವರ ಹಾಗೂ ಸಮ್ಮರ್‌ಸ್ಯಾಂಡ್‌ ಬೀಚ್‌ಗಳು.
ಇಲ್ಲಿನ ವೃಕ್ಷ ಸಮೂಹವು ಪ್ರಮುಖವಾಗಿ ತೆಂಗಿನ ಮರಗಳು, ತಾಳೆ ಜಾತಿಯ ಮರಗಳು, ಅಶೋಕ ವೃಕ್ಷಗಳ ಜೊತೆಗೆ ಇತರ ಕೆಲವು ಮರಗಳನ್ನು ಹೊಂದಿವೆ. ಭಾರತದ ಇತರ ನಗರಗಳಿಗೆ ಹೋಲಿಸಿದರೆ ಮಂಗಳೂರು ಇನ್ನೂ ತನ್ನ ಹಸಿರು ಹೊದಿಕೆಯನ್ನು ಉಳಿಸಿಕೊಂಡು ಬಂದಿದೆ.
 
೧೦. ಸುರತ್ಕಲ್‌ ದೀಪಸ್ಥಂಭ
ತಾಲೂಕು ಹಾಗೂ ಜಿಲ್ಲಾ ಕೇಂದ್ರದಿಂದ ದೂರ: ೧೮ ಕಿ.ಮೀ

ರಾಷ್ಟ್ರೀಯ ಹೆದ್ದಾರಿ ೧೭ ರಲ್ಲಿ ತಾಲೂಕು ಕೆಂದ್ರದಿಂದ ೧೮ ಕಿ.ಮೀ ದೂರದಲ್ಲಿ ಪಡುವಣ ಕಡಲ ತೀರದಲ್ಲಿ ಶ್ರೀ ಸದಾಶಿವ ದೇವಸ್ಥಾನದ ಹತ್ತಿರ ಇರುವ ಈ ದೀಪಸ್ಥಂಭದ ತಾಂತ್ರಿಕ ವಿನ್ಯಾಸವು ಅತ್ಯಾಧುನಿಕ ತಂತ್ರಜ್ಞಾನವನ್ನು ಹೊಂದಿದೆ. ದೇಶೀಯವಾಗಿ ವಿನ್ಯಾಸಗೊಂಡ ಅತ್ಯಾಧುನಿಕ ತಾಂತ್ರಿಕತೆಯ ಮಹತ್ವದ ದೀಪಸ್ತಂಭಗಳಲ್ಲಿ ಇದು ಒಂದಾಗಿದೆ. ಸಾವಿರ ನ್ಯೂಟಿಕಲ್‌ ಮೈಲುಗಳ ದೂರದಲ್ಲಿರುವ ಹಡಗುಗಳಿಗೆ ದಾರಿ ದೀಪವಾಗಿರುವ ಇದು ಒಂದು ಉತ್ತಮ ಪ್ರೇಕ್ಷಣೀಯ ಸ್ಥಳ.
 
೧೧. ನ್ಯಾಷನಲ್‌ ಇನ್ಸಿಟ್ಯೂಟ್‌ ಆಫ್‌ ಟೆಕ್ನೋಲಜಿ
ತಾಲೂಕು ಹಾಗೂ ಜಿಲ್ಲಾ ಕೇಂದ್ರದಿಂದ ದೂರ: ೨೦ ಕಿ.ಮೀ

ನ್ಯಾಷನಲ್‌ ಇನ್ಸಿಟ್ಯೂಟ್‌ ಆಫ್‌ ಟೆಕ್ನಾಲಜಿ ಮಂಗಳೂರಿನ ಉನ್ನತ ಶಿಕ್ಷಣ ಸಂಸ್ಥೆಗಳಲ್ಲಿ ಒಂದಾಗಿದೆ. ರಾಷ್ಟ್ರೀಯ ಮಟ್ಟದ ತಾಂತ್ರಿಕ ಶಿಕ್ಷಣ ಸಂಸ್ಥೆ ಇದಾಗಿದ್ದು ದೇಶವಿದೇಶಗಳ ಸಾವಿರಾರು ವಿದ್ಯಾರ್ಥಿಗಳು ಇಲ್ಲಿ ಉನ್ನತ ಮಟ್ಟದ ಪ್ರಯೋಗಾಲಯಗಳಲ್ಲಿ ಸಂಶೋಧನಾತ್ಮಕವಾದ ಶಿಕ್ಷಣವನ್ನು ಪಡೆಯಸುತ್ತಿದ್ದಾರೆ.
ಬಹು ಅಮೂಲ್ಯವಾದ, ಮಹತ್ವದ ಮತ್ತು ಅಪರೂಪದ ವಿದೇಶಿ ತಂತ್ರಜ್ಞಾನದಿಂದ ತಯಾರಿಸಲ್ಪಟ್ಟ ಹಲವು ಉಪಕರಣಗಳ ಸಹಾಯದಿಂದ ವಿದ್ಯಾರ್ಥಿಗಳು ಇಲ್ಲಿ ಅಧ್ಯಯನದ ಜೊತೆಗೆ ಯೋಜನಾಧಾರಿತ ಕಲಿಕೆಯನ್ನು ಹೊಂದುತ್ತಾರೆ. ದೇಶ ವಿದೇಶಗಳಲ್ಲಿ ಸಂಶೋಧನಾ ರಂಗದಲ್ಲಿ ತನ್ನದೇ ಆದ ಛಾಪನ್ನು ಹೊಂದಿರುವ ಈ ಸಂಸ್ಥೆ, ಹಲವು ವಿದ್ಯಾರ್ಥಿಗಳನ್ನು ವೈಜ್ಞಾನಿಕ ರಂಗದಲ್ಲಿ ದೇಶ ಸೇವೆಗೆ ನೀಡಿದೆ.
 
೧೨. ಉಳ್ಳಾಲ
ಶ್ರೀ ಸೋಮನಾಥ ದೇವಾಲಯ

ಪ್ರಥಮ ಸ್ವಾತಂತ್ರ‍್ಯ ಹೋರಾಟಗಾರ್ತಿ ರಾಣಿ ಅಬ್ಬಕದೇವಿಯ ಅಡಂಬೊಲ ಮಂಗಳೂರಿನಿಂದ ಅನತಿ ದೂರದಲ್ಲಿರುವ ಉಳ್ಳಾಲ ತನ್ನ ಮನೋಹರ ಸಮುದ್ರ ತೀರದಿಂದಾಗಿ ಹೆಸರುವಾಸಿಯಾಗಿದೆ. ಸೋಮೇಶ್ವರ ಎಂದು ಇಲ್ಲಿಗೆ ಹೆಸರು ಬಂದಿರುವುದು ಇಲ್ಲಿರುವ ಸೋಮನಾಥ ದೇವಸ್ಥಾನದಿಂದ. ಈ ದೇವಸ್ಥಾನದ ಆವರಣದಲ್ಲಿ ತುಳುನಾಡಿನ/ದಕ್ಷಿಣ ಕನ್ನಡ ಪ್ರದೇಶದ ಸೃಷ್ಟಿಕರ್ಥರೆಂದು ನಂಬಲಾಗುವ ಪರಶುರಾಮ ಮುನಿಯ ಮೂರ್ತಿಯಿದೆ. ಬೃಹತ್‌ ಬಂಡೆಗಳನ್ನು ಹೊಂದಿರುವ ಈ ಸಮುದ್ರ ತೀರ ಚಲನಚಿತ್ರ ನಿರ್ಮಾಪಕರು, ನಿರ್ದೇಶಕರಿಗೆ ಪ್ರಿಯವಾದ ಜಾಗವೂ ಹೌದು. ಹಲವಾರು ಕನ್ನಡ ಚಿತ್ರಗಳ ಚಿತ್ರೀಕರಣ ಈ ಕಡಲ ಕಿನಾರೆಯಲ್ಲಿ ನಡೆದಿದೆ.
 
ಸೈಯದ್‌ ಮದನಿ ದರ್ಗ ಉಳ್ಳಾಲ
ತಾಲೂಕು ಹಾಗೂ ಜಿಲ್ಲಾ ಕೇಂದ್ರದಿಂದ ದೂರ: ೧೫ ಕಿ.ಮೀ

ಸುಮಾರು ೫೦ ವರ್ಷಗಳ ಇತಿಹಾಸವಿರುವ, ಈ ದರ್ಗದಲ್ಲಿ ನಡೆಯುವ ಉರುಸ್‌ ಎಂಬ ಧಾರ್ಮಿಕ ಕಾರ್ಯಕ್ರಮ ದೇಶ ವಿದೇಶದಲ್ಲಿ ಬಹಳ ಪ್ರಖ್ಯಾತವಾಗಿದೆ.
ದಕ್ಷಿಣ ಕನ್ನಡ ಜಿಲ್ಲೆಯ ಸ್ಥೂಲ ಪರಿಚಯ
23. ನರಹರಿ ಪರ್ವತ
ದೂರ: ತಾಲೂಕು ಕೇಂದ್ರದಿಂದ ೫ ಕಿ.ಮೀ
ಜಿಲ್ಲಾ ಕೇಂದ್ರ ೩೦ ಕಿ.ಮೀ.
ಮಾರ್ಗ: ಮಂಗಳೂರು – ಬೆಂಗಳೂರು

ಬೆಂಗಳೂರು ರಾಷ್ಟ್ರೀಯ ಹೆದ್ದಾರಿಯಲ್ಲಿ ತಾಲೂಕು ಕೇಂದ್ರದಿಂದ 5 ಕಿ.ಮೀ. ದೂರದಲ್ಲಿ ಪ್ರಕೃತಿ ವಿಸ್ಮಯ ಮೂಡಿಸುವ ತಾಣವೇ ನರಹರಿ ಪರ್ವತ ಸೂರ್ಯೋದಯ ಹಾಗೂ ಸೂರ್ಯಾಸ್ತದ ದೃಶ್ಯ ಸೊಬಗನ್ನು ಸವಿಯಲು ಪ್ರಕೃತಿಯ ಕೊಡುಗೆಯಾದ ಈ ಪರ್ವತ ಏರಿದರೆ ಆಕಾಶ ಮುಟ್ಟಿದ ಅನುಭವ.
ಚಾರಣ ಪ್ರಿಯರ ಸ್ವರ್ಗ-ಎಂದೇ ಕರೆಯಲ್ಪಡುವ ಕ್ಷೇತ್ರವೇ ನರಹರಿ ಪರ್ವತ. ಸೂರ್ಯೋದಯದ ಹೊಂಬೆಳಕು, ಆಕರ್ಷಕ ಗ್ರಾಮೀಣ ದೃಶ್ಯಗಳು, ನಿರ್ಮಲ ಪರಿಸರ, ಇವೆಲ್ಲ ಬೇಕಿದ್ದರೆ ನೋಡಬೇಕು ನರಹರಿ ಪರ್ವತ. ಪುರಾಣ ಕತೆಯ ಪ್ರಕಾರ ನೈಸರ್ಗಿಕವಾಗಿ ನಿರ್ಮಿತವಾದ ಶಂಖ, ಚಕ್ರ, ಗದಾ, ಪದ್ಮಗಳೆಂಬ ಆಕಾರವುಳ್ಳ ನಾಲ್ಕು ತೀರ್ಥಬಾವಿಗಳು, ನಾಗದೇವರು, ಮಹಾಗಣಪತಿ, ಶಿವಮೂರ್ತಿ ಇತ್ಯಾದಿಗಳು ಇಲ್ಲಿನ ಜನಾಕರ್ಷಣೆಯ ಕೇಂದ್ರಬಿಂದುಗಳು. ಧಾರ್ಮಿಕ ಕ್ಷೇತ್ರವಾಗಿ, ಚಾರಣ ಕ್ಷೇತ್ರವಾಗಿ, ವನವಿಹಾರ ಕ್ಷೇತ್ರವಾಗಿ ನರಹರಿ ಪರ್ವತವು ಪ್ರಖ್ಯಾತವಾಗಿದೆ.
 
24. ಸಿ.ಪಿ.ಸಿ.ಆರ್.ಐ. ವಿಟ್ಲ
ದೂರ: ತಾಲೂಕು ಕೇಂದ್ರದಿಂದ ೨೦ ಕಿ.ಮೀ
ಜಿಲ್ಲಾ ಕೇಂದ್ರ ೪೩ ಕಿ.ಮೀ.
ಮಾರ್ಗ: ವಿಟ್ಲ – ಪುತ್ತೂರು

ಕೃಷಿಯೇ ಬೆನ್ನೆಲುಬಾಗಿರುವ ನಮ್ಮ ದೇಶದಲ್ಲಿ ಇತ್ತೀಚೆಗೆ ಕೃಷಿ ಕ್ಷೇತ್ರದಲ್ಲಿ ಆಗಿರುವ ವೈಜ್ಞಾನಿಕ ಸಂಶೋಧನೆಗಳು ಆಶ್ಚರ್ಯ ಮೂಡಿಸುತ್ತದೆ. ಬಂಟ್ವಾಳ ತಾಲೂಕಿನ ಗ್ರಾಮೀಣ ಪ್ರದೇಶದ ಚಂದಳಿಕೆ ಎಂಬಲ್ಲಿರುವ ಕೇಂದ್ರೀಯ ತೋಟಗಾರಿಕ ಬೆಳೆಗಳ ಸಂಶೋಧನ ಕೇಂದ್ರ (ಸಿ.ಪಿ.ಸಿ.ಆರ್.ಐ) ವಿಟ್ಲ ಪುತ್ತೂರು ರಸ್ತೆಯಲ್ಲಿ ಸಿಗುವ ಬಲು ಅಪರೂಪ, ನೋಡಲೇಬೇಕಾದ ಸಂಸ್ಥೆ.
ಇದು ಕೇಂದ್ರ ಸರ್ಕಾರದ ಅಂಗ ಸಂಸ್ಥೆಯಾಗಿದ್ದು, ಇಲ್ಲಿ ತೋಟಗಾರಿಕಾ ಬೆಳೆಗಳಾದ ತೆಂಗು, ಅಡಿಕೆ, ಕೊಕ್ಕೊ, ಗೇರು ಇತ್ಯಾದಿ ತಳಿಗಳ ಬಗ್ಗೆ ವೈಜ್ಞಾನಿಕ ಸಂಶೋಧನೆ, ಪ್ರಯೋಗಗಳು ನಡೆಯುತ್ತಿವೆ. ಈ ಸಂಸ್ಥೆಯು ಕೃಷಿಕರ ಸಮಸ್ಯೆಗಳಿಗೆ ಸಕಾಲದಲ್ಲಿ ಸ್ಪಂದಿಸಿ ಪರಿಹಾರೋಪಾಯಗಳನ್ನು ಸೂಚಿಸುತ್ತದೆ ಮಾತ್ರವಲ್ಲದೆ ಭೇಟಿ ನೀಡುವ ಆಸಕ್ತರಿಗೆ ಕೃಷಿ ಪ್ರಯೋಗಾಲಯದ ಬಗ್ಗೆ ಸೂಕ್ತ ಮಾಹಿತಿ ನೀಡಲು ಕೃಷಿ ವಿಜ್ಞಾನಿಗಳು ಲಭ್ಯರಿಸುತ್ತಾರೆ.
 
25. ಅಗ್ರಾರ್ ಚರ್ಚ್
ದೂರ: ತಾಲೂಕು ಕೇಂದ್ರದಿಂದ ೫ ಕಿ.ಮೀ
ಜಿಲ್ಲಾ ಕೇಂದ್ರ ೨೮ ಕಿ.ಮೀ.
ಮಾರ್ಗ: ಬಿ.ಸಿ. ರೋಡ್ – ಜಕ್ರಿಬೆಟ್ಟು

ಮಂಗಳೂರು ಧರ್ಮಪ್ರಾಂತ್ಯದ ಅತೀ ಪ್ರಾಚೀನ ಚರ್ಚ್ ಎಂದು ಪರಿಗಣಿಸಲ್ಪಡುವ ದಿ ಮೋಸ್ಟ್ ಹೋಲಿ ಸೇವ್ಹಿಯರ್ ಚರ್ಚ್ ಅಗ್ರಾರ್ ಪ್ರಖ್ಯಾತ ಧಾರ್ಮಿಕ ಶ್ರದ್ಧಾಕೇಂದ್ರವಾಗಿದೆ.
ಇಲ್ಲಿನ ರೋಮನ್ ಶೈಲಿಯ ಕಲಾತ್ಮಕ ಚಿತ್ರಗಳು ಹಾಗೂ ಕಟ್ಟಡ ಶೈಲಿಯು ಆಕರ್ಷಕವಾಗಿದೆ. ಇದು ಶೈಕ್ಷಣಿಕ ಕೇಂದ್ರವೂ ಆಗಿದೆ. ಇಲ್ಲಿ ಆಚರಿಸುವ ಹಬ್ಬವು ಧಾರ್ಮಿಕವಾಗಿ ಮಹತ್ವವನ್ನು ಹೊಂದಿರುತ್ತದೆ.
 
26. ಶ್ರೀ ಕ್ಷೇತ್ರ ಧರ್ಮಸ್ಥಳ
ದೂರ: ಮಂಗಳೂರಿನಿಂದ  ೭೩ ಕಿ.ಮೀ
ಬೆಳ್ತಂಗಡಿಯಿಂದ : ೧೪ ಕಿ.ಮೀ.

ಶೈವ, ವೈಷ್ಣವ ಮತ್ತು ಜೈನ ಧರ್ಮಗಳ ಅಪೂರ್ವ ಸಹಬಾಳ್ವೆಯ ಶ್ರೀ ಕ್ಷೇತ್ರ ಧರ್ಮಸ್ಥಳ ದಕ್ಷಿಣ ಭಾರತದ ಪ್ರಮುಖ ಯಾತ್ರಾಸ್ಥಳ. ನ್ಯಾಯದಾನ, ಅನ್ನದಾನ, ಅಭಯದಾನ ಇಲ್ಲಿಯ ವಿಶೇಷ. ಧರ್ಮ, ಶಿಕ್ಷಣ, ಸಾಹಿತ್ಯ, ಕಲೆಗಳಲ್ಲಿ ಮುಂಚೂಣಿಯಲ್ಲಿರುವ ಈ ಕ್ಷೇತ್ರದ ಆರಾಧ್ಯ ದೇವರು ಮಂಜುನಾಥ ಸ್ವಾಮಿ, ಅರ್ಚಕರು ವೈಷ್ಣವರು, ಉಸ್ತುವಾರಿ ಹೊತ್ತಿರುವ ಹೆಗ್ಗಡೆಯವರು ಜೈನರು.
ಇತಿಹಾಸಕ್ಕೆ ಸಂಬಂಧಿಸಿದ ಅಪರೂಪದ ದಾಖಲೆಗಳಿರುವ ಮಂಜೂಷಾ ವಸ್ತು ಸಂಗ್ರಹಾಲಯ, ಕಾರುಗಳ ಅಪೂರ್ವ ಸಂಗ್ರಹವಿರುವ ಮ್ಯೂಸಿಯಂ ಇಲ್ಲಿದೆ.
ಬಾಹುಬಲಿ ಬೆಟ್ಟದಲ್ಲಿರುವ ಸ್ನಿಗ್ಧ ಸೌಂದರ್ಯ ಬಾಹುಬಲಿ ವಿಗ್ರಹ ದಿವ್ಯಾನುಭೂತಿಯನ್ನು ನೀಡುತ್ತದೆ.
 
27. ವೇಣೂರು ಗೊಮಟೇಶ್ವರ
ದೂರ: ಮಂಗಳೂರಿನಿಂದ : ೬೦ ಕಿ.ಮೀ.
ಬೆಳ್ತಂಗಡಿಯಿಂದ : ೧೫ ಕಿ.ಮೀ.

ಬೆಳ್ತಂಗಡಿ ತಾಲೂಕಿನ ಪ್ರಮುಖ ಯಾತ್ರಾ ಸ್ಥಳಗಳಲ್ಲಿ ಜೈನ ಧರ್ಮದ ಮುಖ್ಯ ಸ್ಥಳ ವೇಣೂರು ಕೂಡ ಒಂದು. ಇಲ್ಲಿಯ ಒಂದೇ ಕಲ್ಲಿನಲ್ಲಿ ಕೆತ್ತಿರುವ ಭಗವಾನ್ ಬಾಹುಬಲಿಯ ವಿಗ್ರಹವು ನೋಡಲು ನಯನ ಮನೋಹರ.
38 ಅಡಿ ಎತ್ತರದ ಈ ಗೋಮಟ ವಿಗ್ರಹವನ್ನು ಕ್ರಿ.ಶ. 1604 ರಲ್ಲಿ ಅರಸ ವೀರ ತಿಮ್ಮಣ್ಣ ಅಜಿಲರು ಕೆತ್ತಿಸಿದರು. ಇಲ್ಲಿರುವ ಜೈನ ಬಸದಿಗಳು ಇತಿಹಾಸ ಪ್ರಸಿದ್ಧವಾಗಿವೆ.
 
28. ಕಾಜೂರು ದರ್ಗಾ
ದೂರ: ಮಂಗಳೂರಿನಿಂದ : ೮೪ ಕಿ.ಮೀ.
ಬೆಳ್ತಂಗಡಿಯಿಂದ : ೨೪ ಕಿ.ಮೀ

ಬೆಳ್ತಂಗಡಿಯಿಂದ ಸುಮಾರು 24 ಕಿ.ಮೀ ದೂರದ ಪಶ್ಚಿಮ ಘಟ್ಟದ ತಪ್ಪಲಿನಲ್ಲಿ ನೇತ್ರಾವತಿ ನದಿಯ ಬದಿಯಲ್ಲಿ ನೆಲೆಸಿರುವ ಪುಟ್ಟ ಹಳ್ಳಿ ಕಾಜೂರು.
ಇಲ್ಲಿರುವ ದರ್ಗಾಶರೀಫ್ ಇಡೀ ದಕ್ಷಿಣ ಭಾರತದಲ್ಲಿಯೇ ಪ್ರಖ್ಯಾತಿ ಪಡೆದಿದೆ.
ಪ್ರತೀ ವರ್ಷ ಇಲ್ಲಿ ನಡೆಯುವ ಉರುಸು ಸಂದರ್ಭದಲ್ಲಿ ನಾಡಿನಾದ್ಯಂತದಿಂದ ಲಕ್ಷಾಂತರ ಮಂದಿ ಸರ್ವಧರ್ಮೀಯರು ಪಾಲ್ಗೊಳ್ಳುತ್ತಾರೆ.
ಮುಸ್ಲಿಂ ಬಾಂಧವರಿಗೆ ಇದೊಂದು ಪವಿತ್ರ ಶ್ರದ್ಧಾಕೇಂದ್ರವಾಗಿದೆ. ಹಾಗೂ ಸರ್ವ ಧರ್ಮ ಭಾವೈಕ್ಯತೆಗೆ ಹೆಸರಾದ ಪುಣ್ಯಕ್ಷೇತ್ರವಾಗಿದೆ.
 
29. ಶ್ರೀರಾಮ ಕ್ಷೇತ್ರ ಕನ್ಯಾಡಿ
ದೂರ: ಮಂಗಳೂರಿನಿಂದ : ೭೧ ಕಿ.ಮೀ.
ಬೆಳ್ತಂಗಡಿಯಿಂದ : ೧೩ ಕಿ.ಮೀ

ಉಜಿರೆ-ಧರ್ಮಸ್ಥಳದ ರಸ್ತೆಯಲ್ಲಿ ಬೆಳ್ತಂಗಡಿಯಿಂದ ಸುಮಾರು 13 ಕಿ.ಮೀ. ದೂರದಲ್ಲಿರುವ ನಿತ್ಯಾನಂದ ನಗರ ಶ್ರೀರಾಮ ಕ್ಷೇತ್ರ ಮಂದಿರವು ತಾಲೂಕಿನ ಪ್ರಮುಖ ಯಾತ್ರಾಸ್ಥಳಗಳಲ್ಲೊಂದು. ಈ ದೇವಸ್ಥಾನವು ಶ್ರೀ ಆತ್ಮಾನಂದ ಸರಸ್ವತಿ ಸ್ವಾಮೀಜಿಯವರ ಕನಸಿನ ಕೂಸು. ಏಕ ವ್ಯಕ್ತಿಯ ಸಾಧನೆ ಈ ದೇಗುಲದ ಹಿರಿಮೆ.
ರಾಜಸ್ಥಾನ, ತಮಿಳುನಾಡು, ಆಂಧ್ರ ಪ್ರದೇಶದ ಸುಂದರ ಶಿಲೆಗಳಿಂದ, ಉತ್ತರ ಭಾರತದ ದೇವಸ್ಥಾನಗಳ ಶೈಲಿಯಲ್ಲಿ ನಿರ್ಮಾಣಗೊಂಡಿರುವ ಈ ಭವ್ಯ ದೇವಾಲಯದಲ್ಲಿರುವ ಎಲ್ಲ ದೇವರ ಮೂರ್ತಿಗಳನ್ನು ಅಮೃತಶಿಲೆಯಿಂದ ಕೆತ್ತಲಾಗಿದೆ.
ಇಲ್ಲಿಯ ಪ್ರಧಾನ ದೇವರು ಶ್ರೀರಾಮ. ಜೊತೆಗೆ ಸುಮಾರು 27 ದೇವರು ವಿಗ್ರಹಗಳನ್ನು ಇಲ್ಲಿ ಪ್ರತಿಷ್ಠಾಪಿಸಲಾಗಿದೆ.
 
30. ಸೌತಡ್ಕ ಶ್ರೀ ಮಹಾಗಣಪತಿ ಕ್ಷೇತ್ರ
ದೂರ: ಮಂಗಳೂರಿನಿಂದ : ೯೬ ಕಿ.ಮೀ.
ಬೆಳ್ತಂಗಡಿಯಿಂದ : ೩೫ ಕಿ.ಮೀ

ಬೆಳ್ತಂಗಡಿಯಿಂದ ಸುಮಾರು 35 ಕಿ.ಮೀ. ದೂರದಲ್ಲಿರುವ ಸೌತಡ್ಕ ಶ್ರೀ ಮಹಾಗಣಪತಿ ಗೋವಳರ ದೇವರೆಂದೇ ಪ್ರಸಿದ್ಧ. ಸುಮಾರು ಒಂದು ಸಾವಿರ ವರ್ಷಗಳ ಇತಿಹಾಸವಿರುವ ಈ ಕ್ಷೇತ್ರದಲ್ಲಿ ಹಿಂದೆ ದನ ಮೇಯಿಸುವ ಗೋವಳರು ಸೌತೆಕಾಯಿಗಳನ್ನು ಮುಂದಿಟ್ಟು ಪೂಜಿಸುತ್ತಿದ್ದರಂತೆ. ಹಾಗಾಗಿ ಸೌತೆಗಳ ಅಡ್ಕದಲ್ಲಿ ಪೂಜಿಸಲ್ಪಟ್ಟಿದ್ದರಿಂದ ಇಲ್ಲಿಗೆ ಸೌತಡ್ಕ ಶ್ರೀ ಮಹಾಗಣಪತಿ ಎಂಬ ಹೆಸರು ಪ್ರಖ್ಯಾತವಾಗಿದೆ.
ಇಲ್ಲಿನ ವಿಶೇಷವೆಂದರೆ ಇಲ್ಲಿ ಗುಡಿ ಗೋಪುರಗಳಿಲ್ಲ, ತೀರ್ಥ ಮಂಟಪಗಳಿಲ್ಲ.
ಆಕಾಶವೇ ಛಾವಣಿಯಾಗಿ, ಬಯಲೇ ಆಲಯವಾಗಿರುವ ಈ ಕ್ಷೇತ್ರ ನಾಡಿನಾದ್ಯಂತ ಪ್ರಸಿದ್ಧಿಯನ್ನು ಪಡೆದಿದೆ.
 
31. ಶಿಶಿಲೇಶ್ವರ ದೇವಸ್ಥಾನ ಶಿಶಿಲ
ದೂರ: ಮಂಗಳೂರಿನಿಂದ : ೯೫ ಕಿ.ಮೀ.
ಬೆಳ್ತಂಗಡಿಯಿಂದ : ೩೫ ಕಿ.ಮೀ

ಶಿಶಿಲದ ಶ್ರೀ ಶಿಶಿಲೇಶ್ವರ ದೇವಸ್ಥಾನವು ಒಂದು ಪುರಾತನ ದೇವಾಲಯವಾಗಿದೆ. ಈ ದೇವಾಲಯದ ಮುಂದಿರುವ ಕಪಿಲ ನದಿಯಲ್ಲಿರುವ ಪೊರುವೊಲ್ ಜಾತಿಯ ಮೀನುಗಳನ್ನು ದೇವರ ಮೀನುಗಳು ಎನ್ನುತ್ತೇವೆ.
ಇಲ್ಲಿ ಇತ್ತೀಚೆಗೆ ನಿರ್ಮಿಸಿರುವ ತೂಗು ಸೇತುವೆ ಬಹಳ ಸುಂದರವಾಗಿದ್ದು, ವಿಶೇಷ ಅನುಭವ ನೀಡುತ್ತದೆ.
 
32. ಹೋಲಿ ರೆಡಿಮೇರ್ ಚರ್ಚ್, ಬೆಳ್ತಂಗಡಿ
ದೂರ: ಮಂಗಳೂರಿನಿಂದ : ೮೧ ಕಿ.ಮೀ.
ಬೆಳ್ತಂಗಡಿಯಿಂದ : ೧ ಕಿ.ಮೀ

ಬೆಳ್ತಂಗಡಿಯ ಹೋಲಿ ರೆಡಿಮೇರ್ ಚರ್ಚ್ ಕ್ರಿ.ಶ. 1885 ರಲ್ಲಿ ನಿರ್ಮಾಣಗೊಂಡಿದ್ದು, ಈ ತಾಲೂಕಿನ ಹಳೆಯ ಮತ್ತು ಪ್ರಥಮ ಚರ್ಚ್ ಆಗಿದೆ.
ರೆ.ಫಾ. ಪಾಸ್ಕಲ್ ಮಸ್ಕರೇನಸ್ರವರು ಈ ಚರ್ಚನ್ನು ಸ್ಥಾಪಿಸಿದರು. ಹಿಂದೆ ಈ ಚರ್ಚ್ಗೆ 30 ಕಿ.ಮೀ ದೂರದಿಂದ ಕ್ರೈಸ್ತ ಬಾಂಧವರು ನಡೆದುಕೊಂಡು ಬರುತ್ತಿದ್ದು, ಹಿಂದಿನ ರಾತ್ರಿ ಇಲ್ಲಿ ತಂಗಿದ್ದು, ಜೊತೆಗೆ ತಂದಿದ್ದ ಅಕ್ಕಿಯನ್ನು ಬೇಯಿಸಿ ಊಟ ಮುಗಿಸಿ ಮರುದಿನ ಬೆಳಗ್ಗಿನ ಪ್ರಾರ್ಥನೆಯಲ್ಲಿ ಭಾಗಿಯಾಗುತ್ತಿದ್ದರಂತೆ. ಕ್ರೈಸ್ತರ ಚರ್ಚುಗಳಲ್ಲಿ ಇದು ವಿಶೇಷವಾದುದಾಗಿದೆ.
ದಕ್ಷಿಣ ಕನ್ನಡ ಜಿಲ್ಲೆಯ ಸ್ಥೂಲ ಪರಿಚಯ
೧೩. ಪಿಲಿಕುಲ ನಿಸರ್ಗಧಾಮ
ತಾಲೂಕು ಹಾಗೂ ಜಿಲ್ಲಾ ಕೇಂದ್ರದಿಂದ ದೂರ: ೧೮ ಕಿ.ಮೀ

ಪಿಲಿಕುಲ ಅಂದರೆ ತುಳುವಿನಲ್ಲಿ ಹುಲಿಗಳು ಆಟವಾಡುತ್ತಿದ್ದ ಕೊಳ. ಈ ನಿಸರ್ಗಧಾಮವು ಮೂಡುಶೆಡ್ಡೆ ಗ್ರಾಮದಿಂದ ೩ ಕಿ.ಮೀ ಹಾಗೂ ಮಂಗಳೂರು ನಗರದಿಂದ ೧೮ ಕಿ.ಮೀ ದೂರದಲ್ಲಿದೆ. ೩೫೦ ಎಕರೆ ವಿಸ್ತೀರ್ಣದಲ್ಲಿರುವ ಈ ಧಾಮದಲ್ಲಿ ಮೃಗಾಲಯ, ಸಸ್ಯ ತೋಟ, ಮಾನಸ ವಾಟರ್ ಪಾರ್ಕ್‌ ಪ್ರಮುಖ ಆಕರ್ಷಣೆಗಳಾಗಿವೆ. ಪ್ರವಾಸಿಗರಿಗೆ ಬೋಟಿಂಗ್‌ ವ್ಯವಸ್ಥೆ ಕೂಡಾ ಇದೆ. ಗಾಲ್ಫ್‌ ಕ್ರೀಡಾಂಗಣ ಮತ್ತು ಸಾಂಪ್ರದಾಯಿಕ ಹಾಗೂ ಪಾರಂಪರಿಕವಾದ ಪ್ರಾಚ್ಯ ವಸ್ತು ಸಂಗ್ರಹಾಲಯ ಪ್ರವಾಸಿಗರ ಕಣ್ಮನ ಸೆಳೆಯುತ್ತದೆ.
ಮಂಗಳೂರಿನಿಂದ ಮೂಡಬಿದರೆ ಹಾದು ಹೋಗುವ ರಾಷ್ಟ್ರೀಯ ಹೆದ್ದಾರಿ ೧೩ ರಲ್ಲಿ ಈ ತಾಣವಿದೆ.
 
೧೪. ಬಜ್ಪೆ ವಿಮಾನ ನಿಲ್ದಾಣ
ತಾಲೂಕು ಹಾಗೂ ಜಿಲ್ಲಾ ಕೇಂದ್ರದಿಂದ ದೂರ: ೨೦ ಕಿ.ಮೀ

ಬಜ್ಪೆ ಸಮೀಪದಲ್ಲಿರುವ ಮಂಗಳೂರು ಅಂತರಾಷ್ಟ್ರೀಯ ವಿಮಾನ ನಿಲ್ದಾಣವು ನಗರ ಕೇಂದ್ರದಿಂದ ಈಶಾನ್ಯಕ್ಕೆ ೨೦ ಕಿ.ಮೀ ದೂರದಲ್ಲಿದೆ. ಇದು ಅಂತರಾಷ್ಟ್ರೀಯ ವಿಮಾನಗಳನ್ನು ನಡೆಸುವ ಕರ್ನಾಟಕದ ಎರಡನೇ ವಿಮಾನ ನಿಲ್ದಾಣವಾಗಿದೆ. ದಿನಕ್ಕೆ ಸರಾಸರಿ ೨೦ಕ್ಕಿಂತಲೂ ಹೆಚ್ಚು ವಿಮಾನಗಳು, ವಾರಕ್ಕೆ ೭೪೯೪ ಕ್ಕಿಂತಲೂ ಹೆಚ್ಚು ಪ್ರಯಾಣಿಕರನ್ನು ಕೊಂಡೊಯ್ಯುತ್ತವೆ.
ಸ್ವಾಭಾವಿಕವಾಗಿ ರೂಪುಗೊಂಡಿರುವ ವಿಮಾನ ನಿಲ್ದಾಣವು ಕರಾವಳಿ ಪ್ರದೇಶದ ಹೆಮ್ಮೆಯ ಗರಿಯಾಗಿ ಮೂಡಿಬಂದಿದೆ. ಗಲ್ಫ್‌ ರಾಷ್ಟ್ರಗಳಿಗೆ ನೇರ ಸಂಪರ್ಕ ಸಾಧಿಸುವ ಕರ್ನಾಟಕದ ಏಕೈಕ ವಿಮಾನ ನಿಲ್ದಾಣ ಇದಾಗಿದೆ. ಇತ್ತೀಚಿಗೆ ಅತ್ಯಾಧುನಿಕವಾಗಿ ನವನಿರ್ಮಾಣಗೊಂಡಿದ್ದು ಜೆಟ್‌ ವಿಮಾನಗಳನ್ನು ಇಳಿಸುವ ಸಾಮರ್ಥ್ಯವನ್ನು ಪಡೆಯುವ ತಯಾರಿಯಲ್ಲಿದೆ.
 
೧೫. ನವ ಮಂಗಳೂರು ಬಂದರು
ತಾಲೂಕು ಹಾಗೂ ಜಿಲ್ಲಾ ಕೇಂದ್ರದಿಂದ ದೂರ: ೯ ಕಿ.ಮೀ

ಮಂಗಳೂರು ಕರ್ನಾಟಕದ ಪ್ರಮುಖ ಬಂದರು (ರೇವು) ಪಟ್ಟಣ. ೧೯೭೫ರಲ್ಲಿ ಉದ್ಗಾಟನೆಗೊಂಡ ಈ ಬಂದರು ಇಂದು ಪ್ರಮುಖ ಆಮದು-ರಫ್ತು ಕೇಂದ್ರವಾಗಿ ರೂಪುಗೊಂಡಿದೆ.
ಕಚ್ಛಾತೈಲ, ನೈಸರ್ಗಿಕ ಅನಿಲ, ಅಡಿಗೆ ಎಣ್ಣೆ, ಮರ, ಕಬ್ಬಿಣದ ಅದಿರು, ಗ್ರಾನೈಟ್‌ ಕಲ್ಲುಗಳು ಇಲ್ಲಿಂದ ಆಮದು-ರಫ್ತುಗೊಳ್ಳುವ ಪ್ರಮುಖ ಸರಕುಗಳು. ಪ್ರತಿದಿನವೂ ಹಲವಾರು ಹಡಗುಗಳು ಈ ಬಂದರಿಗೆ ಬರುತ್ತವೆ. ಹಾಗಾಗಿ ಮಂಗಳೂರಿನ ನೋಡಲೇಬೇಕಾದ ಸ್ಥಳಗಳಲ್ಲಿ ಇದೂ ಕೂಡಾ ಒಂದಾಗಿ ಮಾರ್ಪಟ್ಟಿದೆ. ಮಂಗಳೂರು ರೇವು ನೌಕಾಯಾನ ಹಾಗೂ ಸರಕು ಸಂಗ್ರಹಣೆಯಲ್ಲಿ ತೊಡಗಿದ್ದು, ನವ ಮಂಗಳೂರು ಬಂದರು ಶುಷ್ಕ, ಸಗಟು ಹಾಗೂ ದ್ರವರೂಪದ ಸರಕುಗಳನ್ನು ನಿರ್ವಹಿಸುತ್ತದೆ. ಪೆಟ್ರೋಲಿಯಂ ಆಯಿಲ್‌ ಲುಬರಿಕೆಂಟ್ಸ್‌, ಕಚ್ಚಾ ಉತ್ಪನ್ನಗಳು ಹಾಗೂ ಎಲ್‌.ಪಿ.ಜಿ ಧಾರಕಗಳನ್ನು ನಿರ್ವಹಿಸಲು ಕೂಡಾ ನವ ಮಂಗಳೂರು ಬಂದರು ಸುವ್ಯವಸ್ಥಿತವಾಗಿದೆ. ಇದು ತಟ ರಕ್ಷಣಾ ಪಡೆಯ ನೆಲೆಯೂ ಆಗಿದೆ. ಈ ಕೃತಕ ಬಂದರು ಸರಕು ನಿರ್ವಹಣೆಯಲ್ಲಿ ಭಾರತದ ೯ನೇ ಅತಿ ದೊಡ್ಡ ರೇವಾಗಿದ್ದು, ಕರ್ನಾಟಕದ ಏಕಮಾತ್ರ ಬೃಹತ್‌ ಬಂದರಾಗಿದೆ.
 
೧೬.  ಒಡಿಯೂರು
ದೂರ : ತಾಲೂಕು ಕೇಂದ್ರ ೩೧ ಕಿ.ಮೀ. ಜಿಲ್ಲಾ ಕೇಂದ್ರ ೫೪ ಕಿ.ಮೀ.
ಮಾರ್ಗ: ಬಿ.ಸಿ. ರೋಡ್ – ವಿಟ್ಲ – ಕನ್ಯಾನ

ಕರ್ನಾಟಕ ಮತ್ತು ಕೇರಳ ಗಡಿ ಭಾಗದಲ್ಲಿರುವ ಬಂಟ್ವಾಳ ತಾಲೂಕಿನ ಅತ್ಯಂತ ಗ್ರಾಮೀಣ ಭಾಗದ ಒಡಿಯೂರು ಎಂಬಲ್ಲಿ ಪ್ರಕೃತಿಮಾತೆಯ ನಯನ ಮನೋಹರ ದೃಶ್ಯ ಸಮೂಹದ ನಡುವೆ ಧಾಮಿಕ ಸಾಮಾಜಿಕ, ನೈತಿಕ, ಸಾಂಸ್ಕೃತಿಕ ಪರಂಪರೆಯನ್ನು ಪ್ರತಿಬಿಂಬಿಸುವ ಕ್ಷೇತ್ರವೇ ಒಡಿಯೂರು.
ದಕ್ಷಿಣ ಭಾರತದ ಗಾಣಗಪುರ, ದತ್ತಪೀಠ ಎಂದೇ ಖ್ಯಾತವಾಗಿರುವ ಶ್ರೀಕ್ಷೇತ್ರ ಒಡಿಯೂರು. ಧಾಮಿಕ ಸಾಂಸ್ಕೃತಿಕ ಸಾಮಾಜಿಕ ಸೇವಾಕೇಂದ್ರವಾಗಿ ಪ್ರಖ್ಯಾತವಾಗಿದೆ. ಇಲ್ಲಿನ ವೈವಿಧ್ಯಮಯ ಕಲಾತ್ಮಕ ಕೆತ್ತನೆಗಳು, ಆಕರ್ಷಕ ಚಿತ್ರಗಳು ಎಲ್ಲರನ್ನು ಮುದಗೊಳಿಸುತ್ತದೆ. ಇಲ್ಲಿನ ಗುಹೆಯೊಳಗಿನ ಧ್ಯಾನಮಂದಿರವು ಅಧ್ಬುತ ಕಲ್ಪನೆಯಾಗಿದ್ದು ಎಂಥವರನ್ನು ಮಂತ್ರಮುಗ್ದರನ್ನಾಗಿಸುತ್ತದೆ.
ಆಕರ್ಷಕ ಪ್ರಶಾಂತ ಪರಿಸರವು ಇಲ್ಲಿನ ವೈಶಿಷ್ಟ್ಯವಾಗಿದೆ. ಒಡಿಯೂರು ಕ್ಷೇತ್ರದಲ್ಲಿರುವ ಹನುಮಂತನ ಮೂರ್ತಿ ಹಾಗೂ ಇತರ ಮೂರ್ತಿಗಳು ಬಲು ಕಲಾತ್ಮಕವಾಗಿದ್ದು, ನೋಡುಗರನ್ನು ಮೂಕವಿಸ್ಮಿತರನ್ನಾಗಿಸುತ್ತದೆ.
 
೧೭. ಕಾರಿಂಜ
ದೂರ : ತಾಲೂಕು ಕೇಂದ್ರ ೧೫ ಕಿ.ಮೀ., ಜಿಲ್ಲಾ ಕೇಂದ್ರ ೩೮ ಕಿ.ಮೀ.
ಮಾರ್ಗ: ಮಂಗಳೂರು – ಧರ್ಮಸ್ಥಳ

ಅದ್ಭುತ ಪ್ರಕೃತಿ ಸೌಂದರ್ಯಕ್ಕೆ ಮತ್ತೊಂದು ಹೆಸರೇ ಕಾರಿಂಜ. ಸಮುದ್ರಮಟ್ಟಕ್ಕಿಂತ ೧೦೦೦ ಅಡಿ ಎತ್ತರದಲ್ಲಿರುವ ಈ ತಾಣದ ಹಚ್ಚಹಸುರಿನ ಪರಿಸರ, ಬೃಹದಾಕಾರದ ಹೆಬ್ಬಂಡೆಗಳು, ತಿಳಿನೀರ ಕೊಳ ಏರು-ತಗ್ಗುಗಲ ನಡುವಿನ ನಡೆದಾಟ ಇವೆಲ್ಲವೂ ರೋಮಾಂಚನ ಅನುಭವ ನೀಡುತ್ತದೆ. ಧಾರ್ಮಿಕವಾಗಿ ನಾಲ್ಕು ಯುಗಗಳಲ್ಲಿ ವಿವಿಧ ಹೆಸರುಗಳಿಂದ ಅಸ್ತಿತ್ವದಲ್ಲಿದ್ದು ಭೂ ಕೈಲಾಸ ಎಂಬ ಪ್ರತೀತಿಯನ್ನು ಹೊಂದಿದೆ. ಕೊಡ್ಯಮಲೆ ಅರಣ್ಯ ತಪ್ಪಲಿನಲ್ಲಿರುವ ಈ ಪ್ರದೇಶದಲ್ಲಿರುವ ಗದಾತೀರ್ಥ, ಪಾರ್ವತಿ ಕ್ಷೇತ್ರದ ಸನಿಹ ಏಕಶಿಲಾ ಗಣಪತಿ ಕ್ಷೇತ್ರದ ಎದುರಿಗಿರುವ ಉಗ್ರಾಣಿ ಗುಹೆಗಳು, ಉಕ್ಕುಡದ ಬಾಗಿಲು, ಉಂಗುಷ್ಟ ಮತ್ತು ಮೊಣಕಾಲು ತೀರ್ಥ, ಮಹಾಭಾರತದ ಅರ್ಜುನ ಹಂದಿಗೆ ಬಾಣಬಿಟ್ಟು ಹೋದ ಲಂಬರೇಖೆ ನೋಡಲೇಬೇಕಾದ ಪ್ರಾಕೃತಿಕ ವಿಸ್ಮಯಗಳು. ಕಾರಿಂಜ ಬೆಟ್ಟದ ತುತ್ತತುದಿಯಲ್ಲಿರುವ ಪರಮೇಶ್ವರನ ಸನ್ನಿಧಿ, ಸತ್ಯ ಪ್ರಮಾಣದ ಕಲ್ಲು, ಪ್ರತಿಧ್ವನಿ ನೀಡುವ ಕಲ್ಲು, ವಾನರರಿಗೆ ಅನ್ನ ನೀಡುವ ಕ್ರಮಗಳು ಬಹುಶಃ ಬಹು ಅಪರೂಪದ ಸನ್ನಿವೇಶಗಳಾಗಿವೆ.
 
೧೮. ಕುದುರೆಮುಖ ಕಬ್ಬಿಣದ ಅದಿರು ಕಾರ್ಖಾನೆ
ತಾಲೂಕು ಹಾಗೂ ಜಿಲ್ಲಾ ಕೇಂದ್ರದಿಂದ ದೂರ: ೮ ಕಿ.ಮೀ

ಕೇಂದ್ರ ಸರಕಾರದ ಸ್ವಾಮ್ಯದಲ್ಲಿ ೧೯೭೬ ರಲ್ಲಿ ಸ್ಥಾಪಿಸಲ್ಪಟ್ಟ ಈ ಕಂಪನಿಯು ಏಷ್ಯಾದ ದೊಡ್ಡ ಕಬ್ಬಿಣದ ಅದಿರು ಸಂಸ್ಕರಣ ಘಟಕವಾಗಿದೆ. ಮಂಗಳೂರು ಕರಾವಳಿಯ ಕೂಳೂರಿನಲ್ಲಿ ಸ್ಥಾಪಿತವಾಗಿರುವ ಈ ಕಂಪನಿಯು ವಾಷಿಕ ೭.೫ ಮಿಲಿಯನ್‌ ಟನ್‌ ಸಾಮರ್ಥ್ಯವನ್ನು ಹೊಂದಿದೆ. ಇಲ್ಲಿ ಕುದುರೆಮುಖ ಗಣಿಯಿಂದ ಪಡೆದ ಹೆಮಟೈಟ್‌ ಕಬ್ಬಿಣದ ಅದಿರಿನ ಸಾರವರ್ಧನೆ ಮತ್ತು ಸಂಸ್ಕರಣೆ ಪ್ರಕ್ರಿಯೆ ನಡೆಯಸುತ್ತದೆ. ಸಂಸ್ಕರಿಸಿದ ಅದಿರು ಜಪಾನ್‌ನಂತಹ ವಿದೇಶಗಳಿಗೆ ರಫ್ತಾಗುತ್ತದೆ.
ಇತ್ತೀಚಿಗೆ ಈ ಕಂಪನಿಯ ಬೀಡು ಕಬ್ಬಿಣ ತಯಾರಿ ಘಟಕವು ಪಕ್ಕದಲ್ಲೇ ಸ್ಥಾಪನೆಗೊಂಡಿದ್ದು, ಉತ್ತಮ ನಿರ್ವಹಣೆಯನ್ನು ಹೊಂದಿದೆ.
 
೧೯. ಶ್ರೀರಾಮ ವಿದ್ಯಾಕೇಂದ್ರ ಕಲ್ಲಡ್ಕ
ದೂರ: ತಾಲೂಕು ಕೇಂದ್ರದಿಂದ : ೫ ಕಿ.ಮೀ
ಜಿಲ್ಲಾ ಕೇಂದ್ರ : ೩೦ ಕಿ.ಮೀ.
ಮಾರ್ಗ: ಮಂಗಳೂರು – ಬೆಂಗಳೂರು

ಮಂಗಳೂರು-ಬೆಂಗಳೂರು ರಾಷ್ಟ್ರೀಯ ಹೆದ್ದಾರಿಯಲ್ಲಿ ತಾಲೂಕು ಕೇಂದ್ರದಿಂದ ೫ ಕಿ.ಮೀ ದೂರದ ಗ್ರಾಮೀಣ ಪ್ರದೇಶವಾದ ಕಲ್ಲಡ್ಕ ಎಂಬಲ್ಲಿ ಪ್ರಶಾಂತ ವಾತಾವರಣದಲ್ಲಿ ರಾಷ್ಟ್ರೀಯ ಚಿಂತನೆಯ ಸಂಸ್ಕಾರ ನೀಡುವ, ಗುರುಕುಲ ಮಾದರಿಯ ಶಿಕ್ಷಣ ವ್ಯವಸ್ಥೆಯನ್ನು ನೆನಪಿಸುವ ಶಿಕ್ಷಣ ಸಂಸ್ಥೆಯ ಶ್ರೀರಾಮ ವಿದ್ಯಾಕೇಂದ್ರ.
೧೯೮೮ರಲ್ಲಿ ಸ್ಥಾಪನೆಯಾಗಿ ಪ್ರಸ್ತುತ ಶಿಶುಮಂದಿರದಿಂದ ಪ್ರಾರಂಭಿಸಿ ಪದವಿ ಕಾಲೇಜಿನ ತನಕ ವಿದ್ಯಾರ್ಜನೆಗೆ ಅವಕಾಶ ನೈತಿಕ ಶಿಕ್ಷಣ, ಶಾರೀರಿಕ ಶಿಕ್ಷಣ ರಾಷ್ಟ್ರೀಯ ದೃಷ್ಟಿಕೋನ ಒಂದೆಡೆಯಾದರೆ ಇದಕ್ಕೆ ಇನ್ನಷ್ಟು ಬಲಕೊಡುವ ದೃಷ್ಟಿಯಿಂದ ಭೌತಿಕ ವಾತಾವರಣವೂ ಬಹಳ ಪರಿಣಾಮಕಾರಿ ಎಂಬ ಭಾವನೆಯಿಂದ ತರಗತಿಗಳು ಗುರುಕುಲ ಮಾದರಿಯಲ್ಲಿ ಹುಲ್ಲಿನ ಕುಟೀರಗಳು (ತರಗತಿ ಕೊಠಡಿ) ಆನಂದ ನೀಡಲು ಸೂಕ್ತ ಮರಗಿಡಗಳು ಸುತ್ತ ಹಸಿರು ಪರಿಸರ, ತನಗೊಬ್ಬನಿಗೆ ಬದುಕುವ ಹಕ್ಕಲ್ಲ ಪ್ರಾಣಿಪಕ್ಷಿಗಳಿಗೂ ಇದೆ ಎಂಬ ಭಾವನೆಯ ಉದ್ದೀಪನಕ್ಕಾಗಿ ಪ್ರಾಣಿ ಪಕ್ಷಿಗಳ ಒಡನಾಟದೊಡನೆಯೆ ಒಡಾಟ. ಪ್ರತಿ ವರ್ಷ ಇಲ್ಲಿ ಜರಗುವ ಹೊನಲು ಬೆಳಕಿನ ಕ್ರೀಡಾಕೂಟ ಇಡೀ ರಾಜ್ಯದಲ್ಲಿ ವೈಶಿಷ್ಟ ಪೂರ್ಣವಾಗಿದೆ.
 
20. ಹಂಚಿನ ಕಾರ್ಖಾನೆ – ಕಲ್ಲಡ್ಕ
ದೂರ: ತಾಲೂಕು ಕೇಂದ್ರದಿಂದ ೫ ಕಿ.ಮೀ
ಜಿಲ್ಲಾ ಕೇಂದ್ರ ೩೦ ಕಿ.ಮೀ.
ಮಾರ್ಗ: ಮಂಗಳೂರು – ಬೆಂಗಳೂರು

ಬೆಂಗಳೂರು ರಾಷ್ಟ್ರೀಯ ಹೆದ್ದಾರಿಯಲ್ಲಿ ತಾಲೂಕು ಕೇಂದ್ರದಿಂದ 5 ಕಿ.ಮಿ. ದೂರದಲ್ಲಿ ಯಂತ್ರ ಜಗತ್ತಿನ ಕಾರ್ಯವೈಖರಿಯನ್ನು ಸವಿಯಲು, ಪ್ರಕೃತಿಯ ಕೊಡುಗೆಯಾದ ಮಣ್ಣಿನಿಂದ ಸೂರು ನಿರ್ಮಾಣಕ್ಕೆ ಅಗತ್ಯವಾದ ಹಂಚು, ಇಟ್ಟಿಗೆ ತಯಾರಿಕ ಕಾರ್ಖಾನೆಯೇ ಶ್ರೀಕೃಷ್ಣ ಹಂಚಿನ ಕಾರ್ಖಾನೆ ಕಲ್ಲಡ್ಕ.
ಮಂಗಳೂರು ಮಾದರಿಯ ಹಂಚು ತಯಾರಿಕೆಯ ಪ್ರತಿಷ್ಠಿತ ಅಪರೂಪದ ಹಂಚಿನ ಕಾರ್ಖಾನೆ ಇದಾಗಿದೆ. ಕಾಂಕ್ರೀಟಿಕರಣದ ಈ ಯುಗದಲ್ಲಿ ವೈವಿಧ್ಯಮಯ ಹಂಚುಗಳನ್ನು ಮತ್ತು ಕಾರ್ಖಾನೆ ಇಟ್ಟಿಗೆಗಳನ್ನು ತಯಾರಿಸುವುದು ಇದರ ವೈಶಿಷ್ಟ. ಮಣ್ಣು ಹದಗೊಳಿಸುವಿಕೆ, ಸೂಕ್ತವಾದ ಆಕಾರ ನೀಡುಕೆ, ಮಣ್ಣು ಕಾಯಿಸುವಿಕೆ ಯಂತ್ರೋಪಕರಣಗಳ ಕಾರ್ಯವೈಖರಿ ನೋಡುಗರಿಗೆ ಬೆರಗು ಹುಟ್ಟಿಸುತ್ತದೆ ಹಾಗೂ ಹೊಸ ಅನುಭವ ನೀಡುತ್ತದೆ.
 
21. ಕಿಂಡಿ ಆಣೆಕಟ್ಟು – ತುಂಬೆ
ದೂರ: ತಾಲೂಕು ಕೇಂದ್ರದಿಂದ ೫ ಕಿ.ಮೀ
ಜಿಲ್ಲಾ ಕೇಂದ್ರ ೧೮ ಕಿ.ಮೀ.
ಮಾರ್ಗ: ಬಿ.ಸಿ. ರೋಡ್ – ಮಂಗಳೂರು

ಮಂಗಳೂರು-ಬೆಂಗಳೂರು ರಾಷ್ಟ್ರೀಯ ಹೆದ್ದಾರಿಯಲ್ಲಿ ಜಿಲ್ಲಾ ಕೇಂದ್ರದಿಂದ ಸುಮಾರು 20 ಕಿ.ಮೀ. ದೂರವಿರುವ ತುಂಬೆ ಸಮೀಪದ ಬ್ರಹ್ಮರಕೂಟ್ಲು ಎಂಬಲ್ಲಿ ನೇತ್ರಾವತಿಗೆ ಅಡ್ಡವಾಗಿ ಕಟ್ಟಿರುವ ಕಿಂಡಿ ಅಣೆಕಟ್ಟು ಬಂಟ್ವಾಳ ತಾಲೂಕಿನಲ್ಲಿ ನೋಡಲೇಬೇಕಾದ ಸ್ಥಳ. ದ.ಕ. ಜಿಲ್ಲೆಯ ಪ್ರಮುಖ ಕಿಂಡಿ ಅಣೆಕಟ್ಟ ಇದಾಗಿದೆ. ನೇತ್ರಾವತಿ ನದಿ ನೀರು ಅರಬ್ಬಿ ಸಮುದ್ರ ಸೇರಿ ಪೋಲಾಗುವುದನ್ನು ತಪ್ಪಿಸಲು ತುಂಬೆ ಬಳಿ ಈ ಕಿಂಡಿ ಅಣೆಕಟ್ಟು ಕಟ್ಟಲಾಗಿದೆ. ಮಂಗಳೂರು ನಗರಕ್ಕೆ ನಿರಂತರ ನೀರಿನ ಪೂರೈಕೆ ಮಾಡುವಲ್ಲಿ ಈ ಅಣೆಕಟ್ಟು ಪ್ರಮುಖ ಪಾತ್ರವಹಿಸುತ್ತದೆ. ಅಲ್ಲದೆ ಅಂತರ್ ಜಲ ಅಭಿವೃದ್ಧಿಗೂ ಪೂರಕವಾಗಿದೆ.
ಇದರ ಸುತ್ತಮುತ್ತಲಿನ ಹಚ್ಚಹಸುರಿನ ದೃಶ್ಯ ಸದಾ ನೀರಿನ ಜುಳಜುಳು ನಾದವು ಅತ್ಯಂತ ಮನಮೋಹಕವಾಗಿದೆ. ಅಣೆಕಟ್ಟಿನ ಕಾರ್ಯ ವಿಧಾನವು ಮಕ್ಕಳ ಕಲಿಕೆಗೆ ಪೂರಕವಾಗಿದೆ.
 
22. ಅಜಿಲಮೊಗರು ಜುಮ್ಮಾ ಮಸೀದಿ
ದೂರ: ತಾಲೂಕು ಕೇಂದ್ರದಿಂದ ೧೧೮ ಕಿ.ಮೀ
ಜಿಲ್ಲಾ ಕೇಂದ್ರ ೪೩ ಕಿ.ಮೀ.
ಮಾರ್ಗ: ಬಂಟ್ವಾಳ – ಮಣಿ ಹಳ್ಳ

ದ.ಕ. ಜಿಲ್ಲೆಯ ಮೊತ್ತ ಮೊದಲ ಐತಿಹಾಸಿಕ ಮಸೀದಿಯಾಗಿ ಅಜಿಲಮೊಗರು ಜುಮ್ಮಾ ಮಸೀದಿಯನ್ನು ಮಾನ್ಯ ಮಾಡಲಾಗಿದೆ. ಮುಸ್ಲಿಂ ಮಹಾಸಂತ ಹಝ್ರತ್ ಸೈಯದ್ ಬಾಬಾ ಫಕ್ರುದ್ದೀನ್ ಜಾಲಿಯಾ ಅವರು ಹಿಜರಿ 7ನೇ ಶತಮಾನದಲ್ಲಿ ಇದನ್ನು ಸ್ಥಾಪಿಸಿದ್ದಾಗಿ ತಿಳಿದು ಬರುತ್ತದೆ. ತಾಲೂಕು ಕೇಂದ್ರ ಬಿ.ಸಿ.ರೋಡಿನಿಂದ 18 ಕಿ.ಮೀ. ದೂರ ಬಂಟ್ವಾಳ ಮಣಿಹಳ್ಳ ಮಾರ್ಗವಾಗಿ ಅಜಿಲಮೊಗರು ತಲುಪಬಹುದು. ಕಡೇಶಿವಾಲಯ ಮೂಲಕ ಬರುವವರು ನೇತ್ರಾವತಿ ನದಿದಾಟಿ ಬರಬೇಕಾಗುತ್ತದೆ.
ಅಜಿಲಮೊಗರು ಮಾಲಿದ (ಊರಸ್) ಹೆಚ್ಚಿನ ಜನಾಕರ್ಷಣೆ ಹೊಂದಿದ್ದು, ಸಹಸ್ರಾರು ಸಂಖ್ಯೆಯಲ್ಲಿ ಇಲ್ಲಿಗೆ ಜನರು ಬರುತ್ತಾರೆ. ನೇತ್ರಾವತಿ ನದಿಯು ವಿಹಂಗಮ ದೃಶ್ಯ, ದೋಣಿ ಪ್ರಯಾಣ ಅತ್ಯಂತ ರೋಮಾಂಚನಕಾರಿಯಾಗಿದೆ. ಪಕ್ಕದಲ್ಲಿಯೇ ಇತಿಹಾಸ ಪ್ರಸಿದ್ಧ ಕಡೇಶಿವಾಲಯ ದೇವಸ್ಥಾನ ಇದೆ.
ದಕ್ಷಿಣ ಕನ್ನಡ ಜಿಲ್ಲೆಯ ಸ್ಥೂಲ ಪರಿಚಯ
33. ಬಿಸಿನೀರಿನ ಚಿಲುಮೆ ಬಂದಾರು
ದೂರ: ಮಂಗಳೂರಿನಿಂದ : ೬೦ ಕಿ.ಮೀ.
ಬೆಳ್ತಂಗಡಿಯಿಂದ : ೨೩ ಕಿ.ಮೀ

ನೇತ್ರಾವತಿ ನದಿ ದಡದಲ್ಲಿ ಬಂದಾರು ಸಮೀಪ ಅಂತರಕಲ್ಲು ಎಂಬಲ್ಲಿ ಈ ಬಿಸಿನೀರಿನ ಚಿಲುಮೆ ಇದೆ.
ಸುಮಾರು 500 ವರ್ಷಗಳಷ್ಟು ಹಿಂದಿನದು ಎಂದು ಅಂದಾಜಿಸಲಾಗಿದೆ. ದಕ್ಷಿಣ ಭಾರತದ ಎರಡನೇ ಬಿಸಿನೀರ ಚಿಲುಮೆ ಇದಾಗಿದೆ. ಈ ಚಿಲುಮೆಯು 10 ರಿಂದ 12 ಅಡಿ ಉದ್ದ, 7 ಅಡಿ ಅಗಲ,  5 ಅಡಿ ಆಳವಿದೆ. ಆಯತಾಕಾರದಲ್ಲಿ ಕಲ್ಲುಗಳನ್ನು ಜೋಡಿಸಿ ಕೆರೆಯ ಸ್ವರೂಪವನ್ನು ನೀಡಲಾಗಿದೆ..
ಸದಾ ಹರಿಯುತ್ತಿರುವ ಇಲ್ಲಿನ ನೀರಿನ ಉಷ್ಣಾಂಶವು  40 ಡಿಗ್ರಿಗಿಂತ ಕಡಿಮೆಯಾಗುವುದಿಲ್ಲ. ನೀರಿನಲ್ಲಿ ಗಂಧಕಾಂಶವಿರುವುದರಿಂದ ಚರ್ಮ ವ್ಯಾಧಿಯವರಿಗೆ ಈ ನೀರಿನ ಸ್ನಾನ ಒಳ್ಳೆಯದೆಂಬ ಭಾವನೆಯಿದೆ.
ಹಲವಾರು ಸಂಶೋದಕರು, ವಿಜ್ಞಾನಿಗಳು, ಪ್ರವಾಸಿಗರು ಇಲ್ಲಿಗೆ ಭೇಟಿ ನೀಡಿ ಪ್ರಕೃತಿಯ ವಿಚಿತ್ರಕ್ಕೆ ಬೆರಗಾಗಿದ್ದಾರೆ.
 
34. ಕುಕ್ಕೆ ಸುಬ್ರಹ್ಮಣ್ಯ
ಜಿಲ್ಲಾ ಕೇಂದ್ರದಿಂದ : ೧೦೪ ಕಿ.ಮೀ.
ತಾಲೂಕು ಕೇಂದ್ರದಿಂದ : ೪೦ ಕಿ.ಮೀ

ದಕ್ಷಿಣ ಭಾರತದ ಅತ್ಯಂತ ಪ್ರಸಿದ್ಧ ಪುಣ್ಯಕ್ಷೇತ್ರ ಶ್ರೀ ಕುಕ್ಕೆ ಸುಬ್ರಹ್ಮಣ್ಯ. ಈ ಕ್ಷೇತ್ರದ ಎರಡು ಭಾಗಗಳಲ್ಲಿ ಪಶ್ಚಿಮ ಘಟ್ಟದ ಕುಮಾರ ಪರ್ವತದ ಸಾಲುಗಳಿದ್ದರೆ ಒಂದು ಭಾಗದಲ್ಲಿ ಕುಮಾರಧಾರ ನದಿ ಹರಿಯುತ್ತದೆ. ಪ್ರಕೃತಿ ರಮಣೀಯ ಸೌಂದರ್ಯದ ಮಧ್ಯೆ ಈ ಕ್ಷೇತ್ರ ಇದೆ. ಭಾರತದ ಮೂಲೆ ಮೂಲೆಗಳಿಂದ ಹಾಗೂ ವಿದೇಶಗಳಿಂದ ಸಾವಿರಾರು ಭಕ್ತಾಧಿಗಳು ಪ್ರತಿನಿತ್ಯ ಈ ಕ್ಷೇತ್ರಕ್ಕೆ ಭೇಟಿ ನೀಡುತ್ತಿದ್ದಾರೆ. ಪುರಾಣ ಪ್ರಸಿದ್ಧ ಈ ಕ್ಷೇತ್ರದಲ್ಲಿ ಶ್ರೀ ಸುಬ್ರಹ್ಮಣ್ಯ ಸ್ವಾಮಿ ದೇವಸ್ಥಾನವಲ್ಲದೆ ಹಲವು ಲಿಂಗಗಳಿರುವ ಕುಕ್ಕೆಲಿಂಗ ಕಪಾಲೇಶ್ವರ ಎಂದೆ ಹೆಸರು ಪಡೆದ ಬೈರವ ದೇವಸ್ಥಾನ, ಗರ್ಭಗೃಹದ ಈಶಾನ್ಯಕ್ಕೆ ಉಮಾಮಹೇಶ್ವರ, ಆಗ್ನೇಯಕ್ಕೆ ಪ್ರಸಿದ್ಧವಾದ ವೇದಾವ್ಯಾಸ ಸಂಪುಟ ನರಸಿಂಹ ಮಠ, ಇತಿಹಾಸವನ್ನು ಸಾದರಪಡಿಸುವ ಬಲ್ಲಾಳರಾಯನ ವಿಗ್ರಹ, ಈಶಾನ್ಯ ದಿಕ್ಕಿನಲ್ಲಿ ಶೃಂಗೇರಿ ಮಠ ಶಾಖೆ, ತುಳುನಾಡಿನಲ್ಲಿ ಅಪೂರ್ವವಾಗಿ ಕಂಡುಬರುವ ಹೊಸಳಿಗಮ್ಮ ಮತ್ತು ಪುರುಷರಾಯ ದೈವಸ್ಥಾನವಿದೆ. ದಶಂಬರ ತಿಂಗಳಲ್ಲಿ ನಡೆಯುವ ಇಲ್ಲಿನ ಚಂಪಾ ಷಷ್ಠಿ ಮಹೋತ್ಸವ ಇತಿಹಾಸ ಪ್ರಸಿದ್ಧವಾಗಿದೆ. ನಾಗಾರಾಧನೆಗೆ ಈ ಕ್ಷೇತ್ರದಲ್ಲಿ ವಿಶೇಷ ಮಹತ್ವವಿದೆ.
 
35. ಕೋಟೆ ಚೆನ್ನಯ ಗರಡಿ
ದೂರ: ಮಂಗಳೂರಿನಿಂದ : ೯೦ಕಿ.ಮೀ.
ಬೆಳ್ತಂಗಡಿಯಿಂದ : ೨೫ ಕಿ.ಮೀ

ಕೋಟೆ ಚೆನ್ನಯರು ತುಳು ನಾಡಿನ ಪ್ರಸಿದ್ಧ ಐತಿಹಾಸಿಕ ಹಾಗೂ ಕಾರಣಿಕ ಪುರುಷರು. ಪಡುಮಲೆಯಲ್ಲಿ ಹುಟ್ಟಿ ಸುಳ್ಯ ತಾಲೂಕಿನ ಎಣ್ಮೂರು-ಪಂಜ ಈ ಭಾಗಗಳ ತಮ್ಮ ಪ್ರತಾಪವನ್ನು ಮೆರೆದು ವೀರ ಮರಣವನ್ನು ಅಪ್ಪಿದ ಸಮಾಧಿ ಸ್ಥಳವೇ ಎಣ್ಮೂರು ಈ ವೀರ ಪುರುಷರ ಗರಡಿ. ಸುಮಾರು 16ನೇ ಶತಮಾನದಲ್ಲಿ ಎಣ್ಮೂರು ಬಲ್ಲಾಳನ ಆಶ್ರಯದಲ್ಲಿ ಈ ವೀರ ಪುರುಷರು ಬಾಳಿದರೆಂಬ ಬಗ್ಗೆ ತುಳುನಾಡಿನಲ್ಲಿ ಬಹಳಷ್ಟು ಮೌಖಿಕ ಹಾಗೂ ಐತಿಹ್ಯ ದಾಖಲೆಗಳು ಸಿಗುತ್ತವೆ. ಅನ್ಯಾಯದ ವಿರುದ್ಧ ಮತ್ತು ಸಮಾನತೆಯ ಆಶ್ರಯದಲ್ಲಿ ಹೋರಾಡಿದ ಈ ವೀರ ಪುರುಷರು ಕೊನೆಗೆ ತನ್ನ ಮೂಲ ಆಶ್ರಯದಾತನಾದ ಪಡುಮಲೆ ಬಲ್ಲಾಳನ ಕೈಯಿಂದ ಹತ್ಯೆಗೊಂಡರು. ಈ ಅವಳಿ ವೀರರ ಸಮಾಧಿ ಇಂದು ಐತಿಹಾಸಿಕ ದಾಖಲೆಯಾಗಿ ನಮ್ಮ ಮುಂದಿದೆ. ಈ ಗರಡಿಯನ್ನು ಮೂಲ ಗರಡಿ ಎಂದು ಕರೆಯುತ್ತಾರೆ.
ಈ ಗರಡಿಯ ಪಕ್ಕದಲ್ಲಿ ಕೋಟಿ-ಚೆನ್ನಯರು ಆರಾಧಿಸುತ್ತಿದ್ದ ನಾಗಬ್ರಹ್ಮನ ಗುಡಿ ಇದೆ. ಇದು ಸುಳ್ಯ ತಾಲೂಕಿನ ಎಣ್ಮೂರು ಗ್ರಾಮದ ವ್ಯಾಪ್ತಿಯಲ್ಲಿ ಬರುತ್ತದೆ. ಪುತ್ತೂರು-ಸುಬ್ರಹ್ಮಣ್ಯ ಮಾರ್ಗವಾಗಿ ಅಥವಾ ಸುಳ್ಯ-ಬೆಳ್ಳಾರೆ-ಸುಬ್ರಹ್ಮಣ್ಯ ಮಾರ್ಗವಾಗಿ ಇಲ್ಲಿಗೆ ಸಂಪರ್ಕ ಪಡೆಯಬಹುದು.
 
36. ಚೆನ್ನಕೇಶವ ದೇವಸ್ಥಾನ ಸುಳ್ಯ
ಜಿಲ್ಲಾ ಕೇಂದ್ರದಿಂದ ದೂರ : ೯೬ ಕಿ.ಮೀ.
ತಾಲೂಕು ಕೇಂದ್ರದಿಂದ : ೦.೫ ಕಿ.ಮೀ

ಸುಳ್ಯ ತಾಲೂಕು ಕೇಂದ್ರದಲ್ಲಿರುವ ಪ್ರಸಿದ್ಧ ಪುಣ್ಯ ಕ್ಷೇತ್ರ ಶ್ರೀ ಚೆನ್ನಕೇಶವ ದೇವಸ್ಥಾನ. ಜೈನ ಬಲ್ಲಾಳರ ಕಾಲದಲ್ಲಿ ನಿರ್ಮಾಣಗೊಂಡಿತು ಎಂದು ಹೇಳಲಾಗುವ ಈ ದೇವಸ್ಥಾನದ ಇತಿಹಾಸದ ಬಗ್ಗೆ ಸ್ಪಷ್ಟ ದಾಖಲೆಗಳಿಲ್ಲ. ದೇವಸ್ಥಾನಗಳ ಚರಿತ್ರೆಯಲ್ಲಿ ಅಪೂರ್ವವಾಗಿ ಕಂಡುಬರುವ ಪಶ್ಚಿಮಾಭಿಮುಖ ಇಲ್ಲಿಯ ವಿಶೇಷತೆ. ಚೆನ್ನಕೇಶವ ಮೂರ್ತಿ ಪಶ್ಚಿಮಕ್ಕೆ ಮುಖಮಾಡಿ ಪ್ರತಿಷ್ಠಾಪಿಸಲ್ಪಟ್ಟಿದೆ. ಸುಳ್ಯ ಸೀಮೆಯ ಈ ಪ್ರಮುಖ ದೇವಾಲಯವನ್ನು ಇದೀಗ ನವೀಕರಿಸಿ ದಕ್ಷಿಣ ಭಾರತದ ಶೈಲಿಯ ಸುಂದರ ರಾಜ ಗೋಪುರವನ್ನು ಮತ್ತು ವಿಸ್ತಾರವಾದ ಸಭಾಂಗಣವನ್ನು ನಿರ್ಮಿಸಲಾಗಿದೆ. ಸುಳ್ಯ ತಾಲೂಕು ಕೇಂದ್ರದಿಂದ ಕೇವಲ 1/2 ಕಿ.ಮೀ. ದೂರದಲ್ಲಿರುವ ಈ ದೇವಸ್ಥಾನಕ್ಕೆ ಸಂಬಂಧಿಸಿದಂತೆ ಐತಿಹಾಸಿಕ ಪನ್ನೆ ಬೀಡಿನ ನಾಲ್ಕು ಸ್ಥಾನ ಚಾವಡಿ, ಪನ್ನೆ ಬೀಡಿನ ಭಗವತಿ ಸ್ನಾನ, ವಿಶಿಷ್ಠ ದೈವವಾದ ಕಾಡೆತಿ ದೈವದ ಕಟ್ಟೆ ಇಲ್ಲಿ. ಜನವರಿ ತಿಂಗಳಲ್ಲಿ ನಡೆಯುವ ಜಾತ್ರೋತ್ಸವಕ್ಕೆ ಸೀಮೆಯ ನಾಲ್ಕು ಭಾಗಗಳಿಂದ “ಭಂಡಾರ” ಬಂದು ಸೇರುವುದೇ ಇಲ್ಲಿಯ ವಿಶೇಷತೆ ಕಾಣಬಹುದು.
 
37. ತ್ರಿಶೂಲಿನ ದೇವಸ್ಥಾನ ಬಳ್ಪ
ಜಿಲ್ಲಾ ಕೇಂದ್ರದಿಂದ ದೂರ : ೯೬ ಕಿ.ಮೀ.
ತಾಲೂಕು ಕೇಂದ್ರದಿಂದ : ೪೦ ಕಿ.ಮೀ

ದಕ್ಷಿಣ ಭಾರತದ ಅತೀ ಪುರಾತನ ದೇವಾಲಯಗಳಲ್ಲಿ ಬಳ್ಪದ ತ್ರಿಶೂಲಿನ ದೇವಸ್ಥಾನ ಮುಖ್ಯವಾದುದು. ಈ ದೇವಾಲಯವನ್ನು 7ನೇ ಶತಮಾನಕ್ಕೂ ಪೂರ್ವದಲ್ಲಿ ಸ್ಥಾಪಿಸಲಾಗಿತ್ತು ಎಂದು ಹೇಳಲಾಗುತ್ತಿದೆ. ಶ್ರೀ ದುರ್ಗಾಪರಮೇಶ್ವರಿ ದೇವಾಲಯವೆಂದಿದ್ದು, ತ್ರಿಶೂಲವು ಸ್ಥಿರವಾಗಿ ಪಾಣಿಪೀಠದಲ್ಲಿರುವುದರಿಂದ ತ್ರಿಶೂಲಿನಿದೇವಿ ಎಂದು ಕರೆಯಲಾಗುತ್ತಿದೆ. ಉತ್ಸವ ಮೂರ್ತಿ ಪಂಚಲೋಹದಾಗಿದ್ದು, ಚರ್ತುರ್ಭುಜೆಯಾಗಿ ಪದ್ಮಪೀಠದ ಮೇಲೆ ನಿಂತ ಭಂಗಿಯಲ್ಲಿದೆ. ಪೂರ್ಣ ಶಿಲಾಮಯವಾಗಿರುವ ಈ ದೇವಾಲಯವು ದ್ರಾವಿಡ ಶೈಲಿಯಲ್ಲಿ ರಚನೆಗೊಂಡಿದೆ. ದೇವಾಲಯದ ಮೇಲ್ಚಾವಣಿ ಹಾಗೂ ಕಲ್ಲಿನ ಕಂಬಗಳಲ್ಲಿ ಕೆತ್ತನೆ ಕಾಣಬಹುದು. ಗರ್ಭಗುಡಿಯ ಮುಂಭಾಗದಲ್ಲಿ ಮೀನಿನ ಲಾಂಛನವೊಂದಿದೆ. ದೇವಾಲಯದ ಮುಂಭಾಗದಲ್ಲಿ ಉತ್ಸವ ಬಲಿ ನಡೆಯುವ ರಾಜಬೀದಿ ಇದೆ. ಈ ಪ್ರದೇಶದಲ್ಲಿ ಅತ್ಯಂತ ವಿಜೃಂಭಣೆಯ ಜಾತ್ರೋತ್ಸವ ನಡೆಯುತ್ತಿತ್ತು ಎಂಬುದನ್ನು ಸಾಕ್ಷಿಕರಿಸುವಂತೆ ಬೀದಿಗುಡ್ಡೆ ಹೆಸರಿನ ಸ್ಥಳವಿದೆ. ಈ ದೇವಸ್ಥಾನವನ್ನು ನೋಡುವ ಮುನ್ನ ಇದೇ ಗ್ರಾಮದಲ್ಲಿ ಬೋಗಾಯನಕೆರೆ ಎಂಬ ವಿಶಾಲ ಕೆರೆಯೊಂದನ್ನು ಕಾಣಬಹುದು. ಇಂದು ನವೀಕೃತಗೊಳ್ಳುತ್ತಿರುವ ದೇವಸ್ಥಾನ ತನ್ನ ಹಳೆಯ ವೈಭವವನ್ನು ಇನ್ನು ಉಳಿಸಿಕೊಂಡಿದೆ.
 
38. ಕುರಂಜಿ ಭಾಗ್
ಜಿಲ್ಲಾ ಕೇಂದ್ರದಿಂದ ದೂರ : ೯೭ ಕಿ.ಮೀ.
ತಾಲೂಕು ಕೇಂದ್ರದಿಂದ : ೧ ಕಿ.ಮೀ

ಹಿಂದುಳಿದಿದ್ದ ತಾಲೂಕನ್ನು ರಾಜ್ಯದಲ್ಲೇ ಗುರುತಿಸುವಂತೆ ಮಾಡಿದ ಅಂಶಗಳಲ್ಲಿ ಸುಳ್ಯದ ಶೈಕ್ಷಣಿಕ ಪ್ರಗತಿಯೂ ಒಂದು. 1976ರಲ್ಲಿ ಡಾ| ಕುರುಂಜಿ ವೆಂಕಟ್ರಮಣ ಗೌಡರಿಂದ ಸ್ಥಾಪನೆಗೊಂಡ ಅಕಾಡೆಮಿ ಆಫ್ ಲಿಬರಲ್ ಏಜ್ಯುಕೇಶನ್ (ರಿ)ನ ಮೂಲಕ ಅನೇಕ ಶಿಕ್ಷಣ ಸಂಸ್ಥೆಗಳು ಸುಳ್ಯದ ಕುರುಂಜಿ ಭಾಗ್ನಲ್ಲಿ ಸ್ಥಾಪನೆಗೊಂಡಿವೆ. ದೇಶ-ವಿದೇಶದ ಸಾವಿರಾರು ವಿದ್ಯಾರ್ಥಿಗಳು ಇಂದು ಈ ಶಿಕ್ಷಣ ಸಂಸ್ಥೆಗಳಲ್ಲಿ ವಿದ್ಯಾರ್ಜನೆಗೈಯುತ್ತಿದ್ದಾರೆ. ಸೂಪರ್ ಸ್ಪೆಶಾಲಿಟಿ ಮೆಡಿಕಲ್ ಕಾಲೇಜ್, ಡೆಂಟಲ್ ಕಾಲೇಜ್, ಆಯುರ್ವೇದಿಕ್ ಕಾಲೇಜ್, ನರ್ಸಿಂಗ್ ಕಾಲೇಜ್, ತಾಂತ್ರಿಕ ವಿಭಾಗದಲ್ಲಿ ಇಂಜಿನಿಯರಿಂಗ್ ಕಾಲೇಜ್, ಪಾಲಿಟೆಕ್ನಿಕ್, ಐಟಿಐ ಹಾಗೂ ಸ್ನಾತ್ತಕೋತ್ತರ ಪದವಿಗಳು ಅಲ್ಲದೇ ನೆಹರು ಮೆಮೊರಿಯಲ್ ಪದವಿ ಮತ್ತು ಪದವಿ ಪೂರ್ವ ಕಾಲೇಜ್, ಕಾನೂನು ಕಾಲೇಜ್ ಹೀಗೆ ಬಹುತೇಕ ಎಲ್ಲಾ ಪದವಿಗಳನ್ನು ಕುರುಂಜಿ ಭಾಗ್ನಲ್ಲಿ ಪಡೆಯಬಹುದಾಗಿದೆ. ಉತ್ಕೃಷ್ಟ ಕಟ್ಟಡಗಳು, ಆಧುನಿಕ ಸೌಲಭ್ಯಗಳು, ತಾಂತ್ರಿಕ ವ್ಯವಸ್ಥೆಗಳು, ವಿಶಾಲ ಕ್ರೀಡಾಂಗಣ ಹಾಗೂ ಮನಮೋಹಕ ದೃಶ್ಯಗಳನ್ನು ಕುರುಂಜಿಭಾಗ್ ಹೊಂದಿದೆ.
 
39. ಓಡಬಾಯಿ ತೂಗುಸೇತುವೆ
ಜಿಲ್ಲಾ ಕೇಂದ್ರದಿಂದ ದೂರ : ೯೩ ಕಿ.ಮೀ.
ತಾಲೂಕು ಕೇಂದ್ರದಿಂದ : ೩ ಕಿ.ಮೀ

ಸುಳ್ಯ-ಪುತ್ತೂರು ರಾಜ್ಯ ಹೆದ್ದಾರಿಯ ಬದಿ ಓಡಬಾಯಿ ಎಂಬಲ್ಲಿ, ಪಯಸ್ವಿನಿ ಹೊಳೆಗೆ 2005ರಲ್ಲಿ ನಿರ್ಮಿಸಲಾದ ತೂಗು ಸೇತುವೆ ಇಂದು ಅನೇಕ ಪ್ರವಾಸಿಗರ ಮನ ಸೆಳೆಯುತ್ತಿದೆ. ಸುಳ್ಯದ ರೋಟರಿ ಸಂಸ್ಥೆ ಹಾಗೂ ಬೆಂಗಳೂರಿನ ಇನ್ಫೋಸಿಸ್ ಸಂಸ್ಥೆಯು ಸುಮಾರು 23 ಲಕ್ಷ ರೂಪಾಯಿ ವೆಚ್ಚದಲ್ಲಿ ನಿರ್ಮಿಸಿದ ತೂಗುಸೇತುವೆ ಇದಾಗಿದೆ. 160 ಮೀ. ಉದ್ದ, 40 ಅಡಿ ಎತ್ತರವಿರುಗ ಈ ತೂಗು ಸೇತುವೆಯನ್ನು ಆಯಶ್ಯಿಲ್ಪ ಸಂಸ್ಥೆ ನಿರ್ಮಿಸಿದೆ. ಇದು ತಾಲೂಕಿನ ಅತ್ಯಂತ ಎತ್ತರದ ಹಾಗೂ ರಾಜ್ಯದಲ್ಲೇ ಸ್ವಯಂ ಸೇವಾ ಸಂಸ್ಥೆಯೊಂದರ ಮೂಲಕ ನಿರ್ಮಿಸಲಾದ ಪ್ರಥಮ ತೂಗುಸೇತುವೆಯಾಗಿದೆ. ಇದಲ್ಲದೇ ಸುಳ್ಯ ತಾಲೂಕಿನ ಮಂಡೆಕೋಲು ಗ್ರಾಮದ ಪರಪ್ಪೆ ಎಂಬಲ್ಲಿ, ಆಲೆಟ್ಟಿ ಗ್ರಾಮದ ಅರಂಬೂರು ಎಂಬಲ್ಲಿ, ಅರಂತೋಡು ಗ್ರಾಮದ ಅಮಚೂರು ಎಂಬಲ್ಲಿ ಪಯಶ್ವಿನಿ ತೂಗು ಸೇತುವೆಯನ್ನು ನಿರ್ಮಿಸಲಾಗಿದೆ. ಕಾಸರಗೋಡು-ಸುಳ್ಯ ಹೆದ್ದಾರಿಯ ಮಧ್ಯೆ ಪರಪ್ಪೆ ತೂಗುಸೇತುವೆ ಕಾಣ ಸಿಕ್ಕರೆ ಉಳಿದೆಲ್ಲವು ಮಂಗಳೂರು-ಮಡಿಕೇರಿ ರಾಜ್ಯ ಹೆದ್ದಾರಿಯ ಬದಿಯಲ್ಲಿ ಕಾಣಬಹುದು.
 
40. ತೊಡಿಕಾನ ದೇವರ ಜಲಪಾತ
ಜಿಲ್ಲಾ ಕೇಂದ್ರದಿಂದ ದೂರ : ೧೧೩ ಕಿ.ಮೀ.
ತಾಲೂಕು ಕೇಂದ್ರದಿಂದ : ೨೦ ಕಿ.ಮೀ

ಸುಳ್ಯ ಮಡಿಕೇರಿ ರಸ್ತೆಯಲ್ಲಿ ಸಿಗುವ ಅರಂತೋಡು ಗ್ರಾಮದಿಂದ ತೊಡಿಕಾನ ರಸ್ತೆಯಲ್ಲಿ 8 ಕಿ.ಮೀ ಮುಂದಕ್ಕೆ ಹೋದಾಗ ಪುರಾಣ ಪ್ರಸಿದ್ಧ ಶ್ರೀ ಮಲ್ಲಿಕಾರ್ಜುನ ದೇವಸ್ಥಾನ ಸಿಗುತ್ತದೆ. ತೊಡಿಕಾನ ದೇವಾಲಯದ ಪಕ್ಕದಲ್ಲಿ ಹರಿಯುವ ಹೊಳೆ ಮತ್ಸ್ಯಗಳಿಗೆ ಆಶ್ರಯವಾಗಿದೆ. ದೇವರ ಮೀನು ಎಂದು ಪ್ರತೀತಿ ಇರುವ “ಮಹಾಶಿರ” ಮೀನು ಇಲ್ಲಿ ನೋಡುಗರ ಕಣ್ಮನ ಸೆಳೆಯುತ್ತದೆ. ಬೃಹತ್ ಗಾತ್ರದ ಈ ಮೀನುಗಳು ಯಾತ್ರಾರ್ಥಿಗಳ ವೀಕ್ಷಣೆಗೆ ಬೇಸಿಗೆಯಲ್ಲಿ ಹೆಚ್ಚು ಲಭ್ಯವಾಗುತ್ತವೆ. ತೊಡಿಕಾನ ದೇವಸ್ಥಾನದಿಂದ ಭಾಗಮಂಡಲಕ್ಕೆ ಸಾಗುವ ರಸ್ತೆಯಲ್ಲಿ ಒಂದೂವರೆ ಕಿ.ಮೀ. ದೂರದಲ್ಲಿ ಮೈಪುಳಕಗೊಳಿಸುವ ಜಲಪಾತವೊಂದು ಧುಮುಕುತ್ತದೆ. ಸುಮಾರು 50 ಅಡಿ ಎತ್ತರದಿಂದ ಬಳುಕುತ್ತಾ ಕೆಳಕ್ಕೆ ಬೀಳುವ ಈ ಜಲಪಾತ ಮನಸ್ಸಿಗೆ ಮುದವನ್ನು ನೀಡುತ್ತದೆ. ಪ್ರಕೃತಿ ರಮಣೀಯ ಜೀರುಂಡೆಗಳ ಝೇಂಕಾರ, ಕಾಡುಸುಮಗಳ ಪರಿಮಳ, ನೀರಿನ ಜುಳುಜುಳು ನಿನಾದ ಎಂಥವರ ಗಮನವನ್ನು ಒಮ್ಮೆ ಸೆಳೆಯದೆ ಇರಲಾರದು. ಮಳೆಗಾಲ ಮುಗಿದು ಸೆಪ್ಟೆಂಬರ್ನಿಂದ ದಶಂಬರ ತಿಂಗಳ ಅವಧಿಯಲ್ಲಿ ಈ ಸ್ಥಳಕ್ಕೆ ಭೇಟಿ ನೀಡುವುದು ಸೂಕ್ತ.
 
41. ಲೈನ್ಕಜೆ ಜಲಪಾತ
ಜಿಲ್ಲಾ ಕೇಂದ್ರದಿಂದ ದೂರ : ೧೨೫ ಕಿ.ಮೀ.
ತಾಲೂಕು ಕೇಂದ್ರದಿಂದ : ೩೦ ಕಿ.ಮೀ

ಸುಳ್ಯ ಮಡಿಕೇರಿ ರಸ್ತೆಯಲ್ಲಿ ಸಂಜಾಜೆ ಅರಣ್ಯ ಗೇಟು ಬಳಿಯ ಗಡಿಕಲ್ಲು ಪೇಟೆಯಿಂದ ಅರೆಕಲ್ಲು ರಸ್ತೆಯಲ್ಲಿ ಮುಂದುವರಿದರೆ ಡಾಂಬರು ರಸ್ತೆ ಮುಗಿಯುವಲ್ಲಿ ರಬ್ಬರ್ ತೋಟ ಸಿಗುತ್ತದೆ. ಮುಂದೆ ಮಣ್ಣು ರಸ್ತೆಯಲ್ಲಿ ಸಾಗಿದಾಗ ಲೈನ್ಕಜೆ ಎಂಬ ಪ್ರದೇಶವಿದೆ. ಲೈನ್ಕಜೆಯ ಖಾಸಗಿ ಮನೆಗಳನ್ನು ದಾಟಿ ಮುಂದಿರುವ ಅಭಯರಣ್ಯಕ್ಕೆ ಕಾಲಿಟ್ಟಾಗ ಅತ್ಯಂತ ಸುಂದರವಾದ ಜಲಪಾತವೊಂದು ಧುಮ್ಮುಕ್ಕುತ್ತಿರುವುದನ್ನು ಕಾಣಬಹುದು. ಲೈನ್ಕಜೆ ಅಬ್ಬಿಗಳಿಗೆ ಅದರದೆ ಆದ ಸೌಂದರ್ಯವಿದೆ. ವರ್ಷಪೂರ್ತಿ ತನ್ನ ಶೋಭೆ ಕಳೆದುಕೊಳ್ಳದ ಈ ಜಲಪಾತ ನೋಡುಗರ ಆಸೆ ತಣಿಸುತ್ತದೆ. ಇನ್ನೂ ಹಳ್ಳದ ಮೂಲವೇ ಸಾಗಿದಾಗ ಎರಡನೇ ಜಲಪಾತ ಸಿಗುತ್ತದೆ. ಅದರ ಸೌಂದರ್ಯ ಸವಿದು ಮುಂದಕ್ಕೆ ಸಾಗಿದಾಗ ಮತ್ತೊಂದು ಅಬ್ಬಿ ಪ್ರವಾಸಿಗರನ್ನು ಸ್ವಾಗತಿಸುತ್ತದೆ. ದಾರಿಗಳ ನಡುವೆ ಹುಲಿಪಾರೆ ಬಂಡೆಯನ್ನು ಹತ್ತಿ ಸುತ್ತಲಿನ ಸೊಬಗನ್ನು ಸವಿಯಬಹುದು (ಇದಲ್ಲದೇ ಸುಳ್ಯ ತಾಲೂಕಿನ ಹೊಸಗದ್ದೆ, ಜಾಕೆ, ಬಳ್ಳಕ್ಕ, ಚಾಮಡ್ಕ, ಮೂಕಮಲೆ, ಉರುಂಬಿ, ಬಿಳಿಮಲೆಗಳಲ್ಲಿ ಇನ್ನಷ್ಟು ಜಲಪಾತಗಳನ್ನು ಕಾಣಬಹುದು.)
 
42. ಹನ್ನೆರಡು ಕವಲು
ಜಿಲ್ಲಾ ಕೇಂದ್ರದಿಂದ ದೂರ : ೩೮ ಕಿ.ಮೀ.
ತಾಲೂಕು ಕೇಂದ್ರದಿಂದ : ೩ ಕಿ.ಮೀ

ಕೋಡಂಗಲ್ಲಿನಿಂದ ದಕ್ಷಿಣ ದಿಕ್ಕಿಗೆ 1 ಕಿ.ಮೀ. ಪ್ರಯಾಣಿಸಿದಾಗ ಹನ್ನೆರಡು ಕವಲು ಸಿಗುತ್ತದೆ. ಇಲ್ಲಿ ಒಂದು ಈಶ್ವರ ದೇವಾಲಯವಿದೆ. ಇಲ್ಲಿಗೆ ಜನರು ಏಳ್ಳಮವಾಸ್ಯೆದಿನ ತೀರ್ಥಸ್ನಾನ ಮಾಡಲು ಬರುತ್ತಾರೆ. ಇಲ್ಲಿ ನದಿಯು 12 ಕವಲುಗಳಾಗಿ ಹರಿದು ಮಹಾ ತೀರ್ಥಕ್ಷೇತ್ರವೆನಿಸಿದೆ.
ಈ ನದಿಗೆ ಇತ್ತೀಚೆಗೆ ಅಣೆಕಟ್ಟನ್ನು ನಿರ್ಮಿಸಿದ್ದಾರೆ. ಇದು ಪ್ರಗತಿಯ ಹಂತದಲ್ಲಿದೆ. ಈ ಅಣೆಕಟ್ಟಿನಿಂದ ಕುಡಿಯುವ ನೀರು ಹಾಗೂ ವಿದ್ಯುತ್ ಉತ್ಪಾದನೆಯ ಯೋಜನೆಯನ್ನು ಹಮ್ಮಿಕೊಂಡಿದ್ದಾರೆ.
ದಕ್ಷಿಣ ಕನ್ನಡ ಜಿಲ್ಲೆಯ ಸ್ಥೂಲ ಪರಿಚಯ
43. ಹನುಮಂತ ದೇವಸ್ಥಾನ
ಜಿಲ್ಲಾ ಕೇಂದ್ರದಿಂದ ದೂರ : ೩೫ ಕಿ.ಮೀ.
ತಾಲೂಕು ಕೇಂದ್ರದಿಂದ : ೧ ಕಿ.ಮೀ

ಮೂಡಬಿದ್ರೆಯಲ್ಲಿ ಪ್ರಸಿದ್ಧವಾದ ಆಂಜನೇಯ ದೇವಾಲಯ ನಗರ ಮಧ್ಯದಲ್ಲಿದೆ. ಇಲ್ಲಿನ ಆಂಜನೇಯ ಮೂರ್ತಿಯನ್ನು ಕ್ರಿ.ಶ. 1314ರಲ್ಲಿ ಚೌಟರಸ ಭೋಜರಾಯರು ವಿಜಯ ನಗರದಿಂದ ಬಿರುದು ಬಾವಲಿಗಳೊಂದಿಗೆ ಪಲ್ಲಕ್ಕಿ ಹೊತ್ತು ಬಂದ ಬೋವಿಗಳೊಂದಿಗೆ ತಂದರು ಎನ್ನಲಾಗಿದೆ. ಗೌಡಸಾರಸ್ವತ ಬ್ರಾಹ್ಮಣರಲ್ಲಿ ಅರಮನೆಯ ಪೂಜೆ ಮಾಡುತ್ತಿದ್ದ, ಶ್ರೀನಿವಾಸ ಮಲ್ಯ ಎಂಬವರು ಅರಸರಿಂದ ಈ ಮೂರ್ತಿಯನ್ನು ಪಡೆದು ಪ್ರತಿಷ್ಠೆ ಮಾಡಿಸಿದುದೆನ್ನಲಾಗಿದೆ. ಇಲ್ಲಿಯ ಆಂಜನೇಯನಿಗೆ ಸಾವಿರಾರು ಭಕ್ತರಿಂದ ದಿನ ನಿತ್ಯ ಸೀಯಾಳ ಅಭಿಷೇಕ ನಡೆಯುತ್ತಿದ್ದು, ಆತನನ್ನು ಪೂರ್ಣ ತಂಪುಗೊಳಿಸಿ ಲೋಕಕ್ಷೇಮ ಸಾಧನೆಯ ಕಾರ್ಯ ನಡೆಯುತ್ತಿದೆ. ಇಲ್ಲಿಗೆ ಸಮೀಪದಲ್ಲಿ ವೆಂಕಟ್ರಮಣ ಸ್ವಾಮಿಯ ವೆಂಕಟ್ರಮಣ ದೇವಾಲಯವು ಪ್ರಸಿದ್ಧವೆನಿಸಿದೆ. ಈ ದೇವಾಲಯದ ಜಾತ್ರೆಯ ವಿಶೇಷತೆ ಎಂದರೆ ಜಾತ್ರೆಯ ಎಲ್ಲಾ ಕಸುಬುಗಳು ಉತ್ಸಾಹಿತ ಗೌರ ಸಾರಸ್ವತ ಬ್ರಾಹ್ಮಣ ಭಕ್ತರಿಂದ ಸೇವಾ ರೂಪದಲ್ಲಿ ನಡೆಯುತ್ತಿದೆ.
 
44. ಕೊಡ್ಯಡ್ಕ ದೇವಸ್ಥಾನ
ಜಿಲ್ಲಾ ಕೇಂದ್ರದಿಂದ ದೂರ : ೩೫ ಕಿ.ಮೀ.
ತಾಲೂಕು ಕೇಂದ್ರದಿಂದ : ೮ ಕಿ.ಮೀ

ಪ್ರಶಾಂತ ಸನ್ನಿವೇಶದಲ್ಲಿರುವ ಈ ದೇವಾಲಯವು ರಸ್ತೆ ಬದಿಯಲ್ಲಿ ಎಲ್ಲಾ ಸೌಕರ್ಯ ಹೊಂದಿರುವ ದೇವಾಲಯವಾಗಿದೆ. ಭಕ್ತನಿಗೆ ಬೇಕಾದ ದೈವಿಕ ಸಾನಿಧ್ಯ, ಮನಃಶಾಂತಿಗೆ ಬೇಕಾದ ಪ್ರಾರ್ಥನಾ ಮಂದಿರ, ನಿತ್ಯ ಅನ್ನ ಸಂತರ್ಪಣೆ, ಸಂದರ್ಶಕರಿಗೆ ಬೇಕಾದ ಕೆತ್ತನೆ ಕೆಲಸದ ಮೂರ್ತಿಗಳು, ಶಿಲಾ ಪ್ರತಿಮೆಗಳು ರಸಿಕರಿಗೆ ಬೇಕಾದ ನವಿಲು, ಮೊಲ, ಪಾರಿವಾಳ ಇತ್ಯಾದಿಗಳು ಓದುಗರಿಗೆ ಬೇಕಾದ ಗ್ರಂಥಭಂಡಾರ, ದೇಶ ವಿದೇಶಗಳ ಕರೆನ್ಸಿ, ನಾಣ್ಯ, ನೋಟುಗಳು, ಭಾವಚಿತ್ರಗಳು, ಮಕ್ಕಳ ರಂಜನೆಗೆ ಬೇಕಾದ ಆನೆ, ಕುದುರೆ, ರಥ ಪಲ್ಲಕ್ಕಿ, ಒಂದೇ, ಎರಡೇ ಇಲ್ಲಿ ಎಲ್ಲವೂ ಇದೆ. ಇಲ್ಲಿನ ಅನ್ನಪೂರ್ಣೆಶ್ವರೀ ದೇವಿಯು 51/2 ಕ್ವಿಂಟಾಲು ತೂಕದ ಪಂಚಲೋಹದ ಮೂರ್ತಿಯಾಗಿದ್ದು, ಒಂದು ಕೈಯಲ್ಲಿ ಅನ್ನ ಪಾತ್ರೆ ಇನ್ನೊಂದರಲ್ಲಿ ಸೌಉ ಹಿಡಿದು ಭಕ್ತರಿಗೆ ವರಗಳನ್ನು ಅನ್ನದ ರೂಪದಲ್ಲಿ ಸದಾ ಉಣಬಡಿಸುವಂತೆ ಭಾಸವಾಗುತ್ತದೆ. ಇದರ ಎದುರು ಭಾಗದಲ್ಲಿ 250 ಜನ ಕುಳಿತು ಪ್ರಾರ್ಥನೆ ಸಲ್ಲಿಸಬಹುದಾದ ಪ್ರಾರ್ಥನಾ ಮಂದಿರವಿದೆ. ಹೊರಾಂಗಣದಲ್ಲಿ ದಕ್ಷಿಣ ಬದಿಯಲ್ಲಿ ಅನ್ನಪೂರ್ಣೆಶ್ವರಿ ಅನ್ನಛತ್ರವಿದೆ.
 
45. ಪುರಾತನ ಸ್ಮಾರಕಗಳು (ನಿಷಿಧಿಗಳು)
ಜಿಲ್ಲಾ ಕೇಂದ್ರದಿಂದ ದೂರ : ೩೬ ಕಿ.ಮೀ.
ತಾಲೂಕು ಕೇಂದ್ರದಿಂದ : ೧ ಕಿ.ಮೀ

ಜೈನರ ಸ್ಮಾರಕಗಳಲ್ಲಿ ಅತ್ಯಂತ ಅಪರೂಪವಾಗಿ ಕಾಣಸಿಗುವ ಸ್ಮಾರಕಗಳು ನಿಷಿಧಿಗಳು. ಸಾಮಾನ್ಯವಾಗಿ ಜೈನರು ಮರಣ ಹೊಂದಿದವರಿಗೆ ಸ್ಮಾರಕಗಳನ್ನು ಕಟ್ಟುವುದಿಲ್ಲ. ಆದರೂ ಯಾರಾದರೂ ಜೈನ ಸನ್ಯಾಸಿಗಳು ವೃತ ಮತ್ತು ಉಪವಾಸದಿಂದ ಮರಣ ಹೊಂದಿದರೆ ಅವರ ತ್ಯಾಗದ ಸ್ಮರಣಾರ್ಥವಾಗಿ “ನಿಷಿಧಿ”ಯನ್ನು ಕಟ್ಟುತ್ತಾರೆ. ಉಪವಾಸ ಆಚರಿಸಿದ ಪವಿತ್ರ ಸ್ಥಳದ ಹತ್ತಿರದಲ್ಲಿ ನಿಷಿಧಿಗಳನ್ನು ಕಲ್ಲಿನಿಂದ ಕಟ್ಟುತ್ತಾರೆ. ಆದರೆ ಈಗ ಈ ಪದ್ಧತಿಯು ಅನುಷ್ಠಾನದಲ್ಲಿಲ್ಲ.
ಮೂಡಬಿದ್ರೆಯಲ್ಲಿರುವ ಸ್ಮಾರಕ ಭಟ್ಟಾರಕ ಸ್ವಾಮೀಜಿಯವರ ಸ್ಮರಣಾರ್ಥವಾಗಿ ಕಟ್ಟಿದ್ದಾರೆ. ಇದರ ಸಮೀಪದಲ್ಲೇ ಇರುವ ಪುರಾತನ ಕೊಳವು 18 ಶೈಲಿಯು ಹರಪ್ಪ ನಾಗರೀಕತೆಯ ಶೈಲಿಯನ್ನು ಹೊಂದಿದೆ.
 
46. ಕೋಡಂಗಲ್ಲು
ಜಿಲ್ಲಾ ಕೇಂದ್ರದಿಂದ ದೂರ : ೩೭ ಕಿ.ಮೀ.
ತಾಲೂಕು ಕೇಂದ್ರದಿಂದ : ೨ ಕಿ.ಮೀ

ಮೂಡಬಿದ್ರೆಯಿಂದ 2 ಕಿ.ಮೀ. ಪೂರ್ವದಲ್ಲಿ ಕೋಡಂಗಲ್ಲು ಸ್ಥಳವಿದೆ. ಇಲ್ಲಿ ವಿಶಾಲವಾಗಿ ಹರಡಿರುವ ಪಾದೆ ಕಲ್ಲಿನ ಮೇಲೆ ಒಂದು ಕೋಡು ಬಂಡೆಕಲ್ಲು ಮೊಟ್ಟೆಯಾಕಾರದಲ್ಲಿ ಎತ್ತಿ ನಿಲ್ಲಿಸಿದಂತೆ ಇದೆ. ಇದು ಸಾವಿರಾರು ವರ್ಷಗಳಿಂದಲೂ ಇದೇ ರೀತಿ ಇದೆ. ಇದರ ಅಡಿಯಲ್ಲಿ ಬಟ್ಟೆ ನೂಲೆಳೆಯನ್ನು ಹಾಯಿಸಬಹುದಾದಷ್ಟು ಜಾಗವಿದೆ. ಅಂದರೆ ಈ ಕಲ್ಲನ್ನು ಬಂಡೆಯ ಮೇಲೆ ನಿಲ್ಲಿಸಿದುದೆಂದು ಸ್ಪಷ್ಟವಾಗುತ್ತದೆ. ಇದರ ಸಮೀಪದಲ್ಲಿ ಕಲ್ಲಿನ ಮೇಲೆ ನ್ಯಾಯ ಬಸದಿ, ಊರ ಜನರು ಅನ್ನುವಂತೆ ನಾಯಿ ಬಸ್ತಿ ಎನ್ನುವ ಕಲ್ಲು ಮಂಟಪವಿದೆ. ಮೂಕ ಪ್ರಾಣಿಯ ಪ್ರಾಮಾಣಿಕ ವರ್ತನೆಯ ಕತೆಯನ್ನು ಇದು ನೆನಪಿಗೆ ತರುತ್ತದೆ. ಇಲ್ಲೇ ಸಮೀಪ ಕಾಲೇಜು ತಾಂತ್ರಿಕ ಕಾಲೇಜು, ಕೈಗಾರಿಕಾ ತರಬೇತಿ ಕಾಲೇಜು, ದೈಹಿಕ ಶಿಕ್ಷಣ ಕಾಲೇಜುಗಳು ಇವೆ. ಇಲ್ಲಿಗೆ ಸಮೀಪದ ಹನ್ನೆರಡು ಕವಲು (ಪದ್ರಾಡ್ ಕವಲ್) ಎಂಬಲ್ಲಿ ಈಶ್ವರ ದೇವಾಲಯವಿದೆ. ಇಲ್ಲಿ ನದಿಯು 12 ಕವಲುಗಳಾಗಿ ಹರಿದು ಮಹಾತೀರ್ಥ ಕ್ಷೇತ್ರವೆನಿಸಿದೆ.
 
47. ಸಾವಿರ ಕಂಬದ ಜೈನಬಸದಿ
ಜಿಲ್ಲಾ ಕೇಂದ್ರದಿಂದ ದೂರ : ೩೫ ಕಿ.ಮೀ.
ತಾಲೂಕು ಕೇಂದ್ರದಿಂದ : ೧ ಕಿ.ಮೀ

ಮೂಡಬಿದಿರೆಯು 18 ಬಸದಿ, 18 ದೇವಾಲಯ, 18 ಕೆರೆಗಳಿದ್ದ ಜೈನದರ್ಮದ ಮಹಾಕ್ಷೇತ್ರವಾಗಿದ್ದು, ಜೈನ ಕಾಶಿ ಎಂಬ ಖ್ಯಾತಿ ಪಡೆದ ಮಹಾಕ್ಷೇತ್ರವೆನಿಸಿದೆ. ಮೂಡಬಿದಿರೆಯಲ್ಲಿ ತುಳುನಾಡಿನ ಚೌಟರಸರ ಅರಮನೆ ಈಗಲೂ ಇದೆ. ವಿಶ್ವ ವಿಖ್ಯಾತವಾದ ಒಂದು ಸಾವಿರ ಕಂಬಗಳಿಂದ ನಿರ್ಮಾಣಗೊಂಡ ನವನಾರಿ ಕುಂಜರ, ಪಂಚನಾರಿ ತುರಗ, ಗಂಢಬೇರುಂಡ, ವಿಚಿತ್ರ ಪ್ರಾಣಿ ಪಕ್ಷಿಗಳ ಪೌರಾಣಿಕ ದೃಶ್ಯಗಳು, ಪ್ರಖ್ಯಾತ ಶಿಲಾ ಕೆತ್ತನೆಯ ತ್ರಿಭುವನ ತಿಲಕ ಚುಡಾಮಣಿ ಬಸದಿ ಇದೆ. ಇಲ್ಲಿನ ಹದಿನಾಲ್ಕು ಅಡಿ ಎತ್ತರದ ಪಂಚಲೋಹದ ನವರತ್ನ ಮಣಿ ಖಚಿತವಾದ ಚಂದ್ರನಾಥ ಸ್ವಾಮಿಯು ಭವ್ಯ ಮೂರ್ತಿಯು ಭಕ್ತಿಯನ್ನು ಸಾರುವ ಸಂಕೇತವೆನಿಸಿದೆ. ಪೂರ್ವ ಮುಖದ್ವಾರದಲ್ಲಿ ಅದ್ಬುತವಾದ ಏಕ ಶಿಲಾ ಸ್ತಂಭವು, ಮಾನಸ ಸ್ತಂಭವೆಂಬ ಹೆಸರಿನಲ್ಲಿ ಇದೆ. ಸನಿಹದಲ್ಲಿರುವ ಮಠದಲ್ಲಿ 12 ಮತ್ತು 13ನೇ ಶತಮಾನಕ್ಕೆ ಸೇರಿದ ತಾಳೆಗರಿ ಗ್ರಂಥಗಳಿವೆ.  11ನೇ ಶತಮಾನದ ಜೈನ ತತ್ವ ನಿರೂಪಣೆಯುಳ್ಳ ದವಳ ಮಹಾಗ್ರಂಥವು ಅರ್ಥಮಾಗದ ಭಾಷೆಯಲ್ಲಿ ಕನ್ನಡ ಹಾಸನ ಲಿಪಿಯಲ್ಲಿದೆ. ಮೂಡಬಿದ್ರೆಯವರಾದ ಸುಪ್ರಸಿದ್ಧ ಮಹಾಕವಿ ರತ್ನಾಕರ ವರ್ಣಿಯವರ ರಚಿಸಿದ ಭರತೇಶ ವೈಭವವೂ ಇಲ್ಲಿದೆ.
 
48. ಜೈನಕಾಶಿಯಲ್ಲೊಂದು – ಸಸ್ಯರಾಶಿ ಶೋಭಾವನ
ಜಿಲ್ಲಾ ಕೇಂದ್ರದಿಂದ ದೂರ : ೪೦ ಕಿ.ಮೀ.
ತಾಲೂಕು ಕೇಂದ್ರದಿಂದ : ೫ ಕಿ.ಮೀ

ಶೋಭಾವನದ ರುವಾರಿಗಳಾದ ಶ್ರೀಮಾನ್ ಡಾ|| ಎಂ. ಮೋಹನ ಆಳ್ವ ಅವರ ವಿಶಿಷ್ಟ ಪರಿಕಲ್ಪನೆಗಳಾಗಿರುವ ಔಷಧಿ ಸಸ್ಯಗಳ ಪರಿಚಯ ಸಂರಕ್ಷಣೆ, ಬೆಳೆಸುವಿಕೆ ಹಾಗೂ ಅಳಿವಿನ ಅಂಚಿನಲ್ಲಿರುವ ಪ್ರಮುಖ ಸಸ್ಯಗಳನ್ನೂ ನೆಟ್ಟು ಬೆಳೆಸುವ ಮತ್ತು ವಂಶಾಭಿವೃದ್ಧಿ ಪಡಿಸುವ ವಿಧಾನವಲ್ಲದೆ, ಉಪಯೋಗಿಸಿ ವಿವಿಧ ರೀತಿಯ ಔಷಧಿಗಳನ್ನು ತಯಾರಿಸುವ ಭಾರತೀಯ ವಿಶಿಷ್ಟ ಸಂಸ್ಕೃತಿಯಾದ ಭಾರತೀಯ ಔಷಧಿ ಪದ್ಧತಿಯನ್ನು ಇಡೀ ಪ್ರಪಂಚಕ್ಕೆ ಪರಿಚಯಿಸಿ ತಿಳಿಯ ಪಡಿಸುವ ಉದ್ದೇಶ ಶೋಭಾವನದ ಮೂಲಕ ಸಾಕಾರಗೊಳ್ಳುತ್ತಿದೆ. ದಕ್ಷಿಣ ಭಾರತದಲ್ಲಿ ಪಶ್ಚಿಮಘಟ್ಟದ ಅತ್ಯಂತ ಸೂಕ್ಷ್ಮ ವೈವಿಧ್ಯಗಳನ್ನು ಪ್ರಚಾರಪಡಿಸುವ ಸುಮಾರು 64 ವಿವಿಧ ವನಗಳನ್ನು ನಿರ್ಮಿಸಲಾಗಿದೆ. ಸುಮಾರು 15 ಎಕರೆ ವಿಶಾಲವಾದ ಈ ವನದಲ್ಲಿ ಸುಮಾರು 500ಕ್ಕೂ ಮೇಲ್ಪಟ್ಟು ವಿವಿಧ ಪ್ರಬೇಧದ 10,000 ಅಧಿಕ ಗಿಡಗಳಿಂದ ಈ ವನವು ಕಂಗೊಳಿಸುತ್ತಿದೆ. ಪರಂಪರೆ, ವೈಚಾರಿಕತೆ, ವೈಜ್ಞಾನಿಕತೆ ಇವೆಲ್ಲವುಗಳ ಸಂಗಮವೇ ಈ ಶೋಭಾವನವೆಂದರೆ ತಪ್ಪಾಗಲಾರದು. ಹಲವು ಭವಿಷ್ಯದ ಯೋಜನೆಯನ್ನು ಹಮ್ಮಿಕೊಂಡಿರುವ ಈ ಶೋಭಾವನ ಪ್ರಶಂಸನೀಯ.
 
49. ಸೋನ್ಸ್ ಫಾರ್ಮ್
ಜಿಲ್ಲಾ ಕೇಂದ್ರದಿಂದ ದೂರ : ೪೦ ಕಿ.ಮೀ.
ತಾಲೂಕು ಕೇಂದ್ರದಿಂದ : ೫ ಕಿ.ಮೀ

ಮೂಡಬಿದ್ರೆಯಿಂದ 5 ಕಿ.ಮೀ ದೂರದಲ್ಲಿರುವ ಬನ್ನಡ್ಕ ಎಂಬಲ್ಲಿ 1826ರಲ್ಲಿ ಬಾಸೆಲ್ ವಿಶನ್ ಅವರಿಂದ ಸ್ಥಾಪಿಸಲ್ಪಟ್ಟ ಈ “ಸೋನ್ಸ್ ಫಾರ್ಮ್” ತಮ್ಮ ವ್ಯಾಪಾರ ಸಂಪರ್ಕದಿಂದ ಅಂತರಾಷ್ಟ್ರೀಯ ಮಟ್ಟದಲ್ಲಿ ಖ್ಯಾತಿಗಳಿಸಿದೆ. 1928ರಲ್ಲಿ ಆಲ್ಫ್ರೆಡ್ ಸೋನ್ಸ್ರ ಮುಂದಾಳತ್ವದಲ್ಲಿ ನಡೆಸಲ್ಪಟ್ಟ ಸೋನ್ಸ್ ಫಾರ್ಮ್ ಈಗ 100 ಎಕರೆ ಪ್ರದೇಶದಲ್ಲಿ ವಿಸ್ತರಿಸಿ ಕೃಷಿ ಕ್ಷೇತ್ರದಲ್ಲೇ ದೊಡ್ಡ ಕ್ರಾಂತಿಯನ್ನು ಮಾಡಿದೆ. ಇಲ್ಲಿ ಸಂಪ್ರಾದಾಯಿಕ ಕೃಷಿಯನ್ನು ಕಡೆಗಣಿಸದೆ ನವೀನ ರೀತಿಯ ಕೃಷಿ ವಿಧಾನಗಳನ್ನು ಅನುಸರಿಸಿ ವಿದೇಶಿ ವ್ಯವಹಾರದಲ್ಲಿ ಈ ಸಂಸ್ಥೆ ಇಂದು ಮುಂಚೂಣಿಯಲ್ಲಿದೆ.
ಇಲ್ಲಿ ಸ್ವದೇಶಿ ಹಣ್ಣುಗಳಲ್ಲದೆ, ವಿದೇಶಿ ಹಣ್ಣುಗಳನ್ನು ಬೆಳೆಯಲಾಗುತ್ತಿದೆ. ಇಲ್ಲಿಯ ಮುಖ್ಯ ಬೆಳೆ ಅನಾನಾಸು ಇದು ಇಲ್ಲಿಂದ ರಫ್ತಾಗಿ ವಿದೇಶಿ ಮಾರುಕಟ್ಟೆಯಲ್ಲಿ ತನ್ನ ಛಾಪನ್ನು ಒತ್ತಿದೆ. ಇಲ್ಲಿ ಬಾಳೆಹಣ್ಣು, ಸಾಂಬಾರ ಪದಾರ್ಥಗಳು, ವಿವಿಧ ರೀತಿಯ ಹೂಗಿಡಗಳು, ವಿವಿಧ ಹಣ್ಣಿನ ಗಿಡಗಳು, ವಿದೇಶಿ ಹಣ್ಣುಗಳು, ದನಗಳ ಮೇವು (ಹುಲ್ಲುಗಾವಲು) ಇವಲ್ಲದೆ ಕೃಷಿ ಉಪಕರಣಗಳ ಸಂಗ್ರಹಾಲಯವೂ ಇಲ್ಲಿದೆ. ಇವೆಲ್ಲಾ ಕಾರಣಗಳಿಂದ ಇಲ್ಲಿನ ಸಸ್ಯ ಸಂಗ್ರಹವು ಪ್ರವಾಸಿಗರನ್ನು ಆಕರ್ಷಿಸುತ್ತಿದೆ.
 
50. ಮಹಾತೋಭಾರ ಶ್ರೀ ಮಹಾಲಿಂಗೇಶ್ವರ ದೇವಸ್ಥಾನ, ಪುತ್ತೂರು
ದೂರ : ಮಂಗಳೂರಿನಿಂದ : ೫೫ ಕಿ.ಮೀ.

ಸುಮಾರು 900 ವರ್ಷಗಳ ಇತಿಹಾಸವಿರುವ ಈ ದೇವಸ್ಥಾನ ಪುತ್ತೂರಿನ ತಾಲೂಕು ಕೇಂದ್ರದ ಹೃದಯಭಾಗದಲ್ಲಿದೆ. ಮೂಲಸ್ಥಾನ ದೇವತೆಯಾದ ಸದಾಶಿವ ಲಿಂಗವನ್ನು ಹೊಂದಿರುವ ಈ ದೇವಸ್ಥಾನದ ಮುಂದೆ ಅತಿ ಪುರಾತನವಾದ ಕೆರೆಯೊಂದಿದೆ. ಈ ಕೆರೆಯ ಕಾರಣದಿಂದಲೇ ಪುತ್ತೂರಿಗೆ ಪುತ್ತೂರು ಎಂಬ ಹೆಸರು ಬಂದಿದೆ ಎಂಬ ಪ್ರತೀತಿ ಇದೆ.
ಸುಮಾರು ನಾಲ್ಕು ಎಕರೆಗಳಷ್ಟು ವಿಸ್ತಾರವಾದ ಜಾತ್ರಾಗದ್ದೆಯನ್ನು ಹೊಂದಿರುವ ಈ ದೇವಸ್ಥಾನದ ರಥೋತ್ಸವವು ಪ್ರಸಿದ್ಧವೂ, ಪ್ರಾಚೀನವೂ ಆಗಿದೆ. ಇತ್ತೀಚೆಗೆ ಶ್ರೀ ದೇವರಿಗೆ ಒಂದು ಕೋಟಿ ರೂಪಾಯಿ ವೆಚ್ಚದಲ್ಲಿ ಅತ್ಯದ್ಭುತವಾದ ರಥದ ನಿರ್ಮಾಣ ಕಾರ್ಯವು ನಡೆಯುತ್ತಿದೆ. ಅಲ್ಲದೇ ಒಂದು ಕೋಟಿ ರೂ. ವೆಚ್ಚದಲ್ಲಿ ರಥಬೀದಿಯ ರಚನಾಕಾರ್ಯವು ಪ್ರಗತಿಯಲ್ಲಿದೆ. ಪ್ರತಿದಿನವೂ ಸಾವಿರಾರು ಭಕ್ತರು ದರ್ಶನ ನೀಡುವ ಈ ಕ್ಷೇತ್ರವು ಭಕ್ತರ ಬೇಡಿಕೆಯನ್ನು ಈಡೇರಿಸುವ ಪುಣ್ಯತಾಣವಾಗಿದೆ. ಇಲ್ಲಿ ನಿರ್ಮಿತವಾಗಿರುವ ಧ್ಯಾನಮೂರ್ತಿ ಶಿವನ ವಿಗ್ರಹವು ದಕ್ಷಿಣ ಭಾರತದಲ್ಲಿ 3ನೇಯದೆಂಬ ಹೆಗ್ಗಳಿಕೆಗೆ ಪಾತ್ರವಾಗಿದೆ.
 
51. ಶ್ರೀ ಸಹಸ್ರಲಿಂಗೇಶ್ವರ ದೇವಸ್ಥಾನ, ಉಪ್ಪಿನಂಗಡಿ
ದೂರ : ಮಂಗಳೂರಿನಿಂದ : ೪೮ ಕಿ.ಮೀ.

“ದಕ್ಷಿಣ ಕಾಶಿ” ಎಂದೇ ಪ್ರಸಿದ್ಧವಾಗಿರುವ ಶ್ರೀ ಸಹಸ್ರಲಿಂಗೇಶ್ವರ ದೇವಸ್ಥಾನವು ಪುತ್ತೂರಿನಿಂದ 10 ಕಿ.ಮೀ. ದೂರದ ಉಪ್ಪನಂಗಡಿ ಎಂಬಲ್ಲಿದೆ. ನೇತ್ರಾವತಿ ಹಾಗೂ ಕುಮಾರಧಾರ ಈ ಎರಡು ನದಿಗಳ ಸಂಗಮ ಸ್ಥಳದಲ್ಲಿ ನೆಲೆಸಿರುವ ಈ ದೇವಸ್ಥಾನವು ಮಖೆ ಜಾತ್ರೆಗೆ ಪ್ರಸಿದ್ಧವಾಗಿದೆ.
ಕುಮಾರಧಾರ ಮತ್ತು ನೇತ್ರಾವತಿ ನದಿಗಳ ಸಂಗಮವಾದ ಈ ದೇವಸ್ಥಾನದ ಗರ್ಭಗುಡಿಯವರೆಗೆ ನೀರು ಬಂದು ದೇವರ ಪಾದ ತೊಳೆಯುತ್ತದೆ ಎಂಬುದು ಇಂದಿಗೂ ಇರುವ ಸತ್ಯ. ಈ ಸಂದರ್ಭದಲ್ಲಿ ಸಾವಿರಾರು ಭಕ್ತರು ಸಂಗಮ ಸ್ನಾನ ಮಾಡುತ್ತಾರೆ. ಸತ್ತವರ ಕ್ರಿಯಾವಿಧಿಗಳಿಗೆ ಈ ದೇವಸ್ಥಾನ ಪ್ರಸಿದ್ಧವಾಗಿದೆ. ಈ ದೇವಸ್ಥಾನದ ಪಕ್ಕದಲ್ಲಿ ಹೊಳೆಯ ನಡುವೆ ಎರಡು ಉದ್ಭವಲಿಂಗವಿದೆ. ಬೇಸಿಗೆ ಕಾಲದಲ್ಲಿ ನೀರು ಕಡಿಮೆಯಾದಾಗ ಈ ಲಿಂಗಗಳಿಗೆ ಪೂಜೆಯನ್ನು ಮಾಡಲಾಗುತ್ತದೆ. ಸುತ್ತಲೂ ಕಂಗು-ತೆಂಗುಗಳಿಂದ ಕಂಗೊಳಿಸುತ್ತಿರುವ ಈ ಪ್ರದೇಶ ಪ್ರಕೃತಿ ರಮಣೀಯವಾಗಿದೆ.
ದಕ್ಷಿಣ ಕನ್ನಡ ಜಿಲ್ಲೆಯ ಸ್ಥೂಲ ಪರಿಚಯ
52. ಬಾಲವನ
ದೂರ : ಮಂಗಳೂರಿನಿಂದ : ೫೮ ಕಿ.ಮೀ.

ಪುತ್ತೂರಿನಿಂದ ಸುಮಾರು 3 ಕಿ.ಮೀ. ದೂರದಲ್ಲಿ ಪರ್ಲಡ್ಯ ಎಂಬಲ್ಲಿ ಸಿಗುವುದೇ ಶಿಕ್ಷಣತಜ್ಞ, ಸಾಹಿತಿ, ಜ್ಞಾನಪೀಠ ಪ್ರಶಸ್ತಿ ಪುರಸ್ಕೃತ ಡಾ| ಶಿವರಾಮ ಕಾರಂತರ ತಪೋಭೂಮಿ ಬಾಲವನ. ಸುಮಾರು 4 ಎಕರೆಗಳಷ್ಟು ಸ್ವಾಭಾವಿಕ ಮರಗಿಡಗಳಿಂದ ಕೂಡಿರುವ ಇಲ್ಲಿ ಕಾರಂತರ ಇಷ್ಟದಂತೆ ಮಕ್ಕಳ ಚಟುವಟಿಕೆಗಳು ನಡೆಯುತ್ತಿವೆ. ಮಕ್ಕಳಿಗೋಸ್ಕರ ವಿವಿಧ ಆಟಿಕೆಗಳು, ಈಜುಕೊಳ, ತಿರುಗಾಡುವುದಕ್ಕೆ ವಿಸ್ತಾರವಾದ ಪ್ರದೇಶಗಳು ಇಲ್ಲಿದ್ದು, ಮಕ್ಕಳ ಆಕರ್ಷಣೀಯ ಸಾಂಸ್ಕೃತಿಕ ಕೇಂದ್ರವಾಗಿ ರೂಪುಗೊಂಡಿದೆ. ನಾಲ್ಕು ದಶಕಗಳ ಕಾಲ ಡಾ| ಶಿವರಾಮ ಕಾರಂತರು ಇಲ್ಲಿ ನೆಲೆಸಿ, ಸಾಹಿತ್ಯ ಮತ್ತು ಕಲಾರಂಗದಲ್ಲಿ ವಿವಿಧ ಪ್ರಯೋಗಗಳನ್ನು ಮಾಡಿದ್ದಾರೆ. ಕರ್ನಾಟಕ ಸರಕಾರದ ಆಸ್ತಿಯಾಗಿರುವ ಇಲ್ಲಿ ಕಾರಂತರ ಜ್ಞಾನಪೀಠ ಪ್ರಶಸ್ತಿ ಫಲಕ, ಗ್ರಂಥ ಭಂಡಾರ, ಕಾರಂತರ ಸವಿನೆನಪಿನ ಭಾವಚಿತ್ರಗಳ ಸಂಗ್ರಹ ಇಲ್ಲಿದೆ. ಇಲ್ಲಿ ಪ್ರತೀ ಆದಿತ್ಯವಾರ ತಾಲೂಕಿನ ಬೇರೆ ಬೇರೆ ಮಕ್ಕಳ ವಿವಿಧ ಸಾಂಸ್ಕೃತಿಕ ಕಾರ್ಯಕ್ರಮಗಳು ನಡೆಯುತ್ತಿದ್ದು, ಮಕ್ಕಳು ಅಡಿ ನಲಿಯುವುದಕ್ಕೆ ಯೋಗ್ಯವಾದ ಸ್ಥಳವಾಗಿದೆ.
 
53. ಪಡುಮಲೆ
ದೂರ : ಮಂಗಳೂರಿನಿಂದ : ೮೦ ಕಿ.ಮೀ.

ತುಳುವ ನಾಡು ಎಂದೇ ಪ್ರಸಿದ್ಧವಾಗಿರುವ ನಮ್ಮ ಜಿಲ್ಲೆಯ ಕೇಂದ್ರ ಭಾಗವಾದ ಪುತ್ತೂರು ತಾಲೂಕು ಕೇಂದ್ರದಿಂದ ಸುಮಾರು 25 ಕಿ.ಮೀ. ದೂರದಲ್ಲಿರುವ ಪ್ರಕೃತಿ ರಮಣೀಯವಾದ ಸ್ಥಳವೇ ಪಡುಮಲೆ. “ಪರ್ಮಲೆ” ಎಂಬ ಮೂಲ ಶಬ್ದದಿಂದ ಉಂಟಾದ ಈ ಊರು ಇತಿಹಾಸ ಪ್ರಸಿದ್ಧವಾದ ಕೋಟಿ-ಚೆನ್ನಯರು ಜನ್ಮವೆತ್ತಿದ ನಾಡು.
ತುಳುನಾಡಿನ ಅರಸೊತ್ತಿಗೆಗಳು ಬೀಡಿನ ಬಿಲ್ಲಾಳರ ಕೇಂದ್ರ ಸ್ಥಳವಾಗಿದ್ದು, ಇಲ್ಲಿ ಕೋಟಿ-ಚೆನ್ನಯರ ತಾಯಿ ದೇಯಿ ಬೈದಿತಿ ವಾಸವಾಗಿದ್ದ ಹುಲ್ಲಿನ ಮನೆ, ಕೋಟಿ-ಚೆನ್ನಯರ ಗರಡಿ, ಪೆರುಮಳ ಬಲ್ಲಾಳರ ಅರಮನೆ, ಕೋಟಿ-ಚೆನ್ನಯರು ಸಿಟ್ಟಿನಿಂದ ಇಳಿದು ಹೋದಾಗ ಜರಿದು ಬಿದ್ದ ಕಟ್ಟೆಯ ಕುರುಹುಗಳು ಇಲ್ಲಿವೆ. ಇದೇ ಸ್ಥಳದಲ್ಲಿ ಪಾಂಡವರು ಕೂಡಾ ವಾಸವಾಗಿದ್ದರು ಎಂಬ ಪ್ರತೀತಿ ಇದೆ. ಪಾಂಡವರ ಬಾವಿ, ಪಾಂಡವರು ಅನ್ನ ಬೇಯಿಸಿದ ಒಲೆ ಇತ್ಯಾದಿ ಕುರುಹುಗಳು ಇಲ್ಲಿವೆ. ಸುತ್ತಮುತ್ತಲೂ ಬೆಟ್ಟಗುಡ್ಡಗಳಿಂದ ಆವೃತ್ತವಾಗಿರುವ ಅಡಿಕೆ ತೋಟ, ಗದ್ದೆಗಳಿಂದ ಕಂಗೊಳಿಸುತ್ತಿರುವ ಪಡುಮಲೆ ಪ್ರಕೃತಿ ರಮಣೀಯತೆಗೆ ಇನ್ನೊಂದು ಉದಾಹರಣೆ.
 
54. ಸವಣೂರು
ದೂರ : ಮಂಗಳೂರಿನಿಂದ : ೭೮ ಕಿ.ಮೀ.

ಸುವರ್ಣದ ಊರು ಅಂದರೆ ಚಿನ್ನದ ಊರು ಎಂದೇ ಪ್ರಸಿದ್ಧವಾಗಿರುವ ಸವಣೂರು ಐತಿಹಾಸಿಕ ಸ್ಥಳ. ಪುತ್ತೂರು ನಗರದಿಂದ 13 ಕಿ.ಮೀ. ದೂರದಲ್ಲಿರುವ ಸವಣೂರು ಹಿಂದೆ ಶ್ರಾವಕರ ನೆಲೆವೀಡಾಗಿತ್ತು ಎಂದು ಇತಿಹಾಸ ಹೇಳುತ್ತದೆ. ಪುಷ್ಪಪುರ ಎಂದು ಕರೆಯಲ್ಪಡುವ ಇಲ್ಲಿ ಅನೇಕ ಜೈನ ಬಸದಿಗಳಿವೆ. ಹತ್ತಿರದ ಕಾಣಿಯೂರಿನ ಬೈತಡ್ಕ ಎಂಬಲ್ಲಿ ಹಿಂದೂ-ಮುಸ್ಲಿಂ ಧರ್ಮ ಸಮನ್ವಯದ ಬೈತಡ್ಕ ಜುಮ್ಮಾ ಮಸೀದಿ ಇದೆ. ಅಲ್ಲದೇ ಪಕ್ಕದಲ್ಲೇ ವಿವಿಧ ರೀತಿಯ ಮರಗಿಡಗಳ ಅಶ್ವಿನಿ ಫಾರ್ಮ್ಸ್ ಮತ್ತು ಸ್ವಾಭಾವಿಕವಾಗಿ ಬೆಳೆಸುವ ವಿವಿಧ ತಳಿಗಳ ಗೋ ಶಾಲೆ ಇದೆ. ಇಲ್ಲಿ ಯಾವುದೇ ಕೃತಕ ಗೊಬ್ಬರಗಳನ್ನು ಹಾಕದೇ ಬೆಳೆಸಿದ ಕಂಗಿನ ತೋಟವಿದೆ. ಈ ತೋಟದೊಳಗೆ ಗೋವುಗಳನ್ನು ಅವುಗಳಷ್ಟಕ್ಕೇ ಬಿಡಲಾಗುತ್ತದೆ. ಇಲ್ಲಿ ಜಿಲ್ಲೆಯ ಪ್ರತಿಷ್ಟಿತ ಶಿಕ್ಷಣ ಸಂಸ್ಥೆಗಳಲ್ಲಿ ಒಂದಾದ ವಿದ್ಯಾರಶ್ಮಿ ವಿದ್ಯಾಸಂಸ್ಥೆ ಇದೆ.
 
55. ಬೆಂದ್ರ್ತೀರ್ಥ
ದೂರ : ಮಂಗಳೂರಿನಿಂದ : ೭೮ ಕಿ.ಮೀ.

ಪುತ್ತೂರಿನಿಂದ ಸುಮಾರು 17 ಕಿ.ಮೀ. ದೂರದಲ್ಲಿರುವ ಪ್ರಕೃತಿ ವೈಚಿತ್ರವಾದ ಭೌಗೋಳಿಕ ವಿಸ್ಮಯವೇ ಬೆಂದ್ರ್ತೀರ್ಥ. ಇರ್ದೆ ಗ್ರಾಮದ ಇರ್ದೆ ಎಂಬಲ್ಲಿ ಸೀರೆಹೊಳೆಗೆ ಅಂಟಿಕೊಂಡು ಈ ಬೆಂದ್ರ್ತೀರ್ಥದ ಕೆರೆ ಇದೆ. ಸುಮಾರು 100 ಡಿಗ್ರಿಯವರೆಗೂ ಬಿಸಿಯಿರುವ ನೀರಿನ ಬುಗ್ಗೆಗಳು ಇಲ್ಲಿ ಎದ್ದು ಬರುತ್ತದೆ. ಹಿಂದೆ ಇದು ದಕ್ಷಿಣ ಭಾರತದಲ್ಲೇ ಏಕೈಕ ಬಿಸಿನೀರಿನ ಬುಗ್ಗೆ ಎಂಬ ಕೀರ್ತಿಗೆ ಪಾತ್ರವಾಗಿತ್ತು. ವಿಜ್ಞಾನದ ಪ್ರಕಾರ ಗಂಧಕದ ಅಂಶ ನೀರಿನೊಂದಿಗೆ ಸಮ್ಮಿಳಿತಗೊಳ್ಳುವುದೇ ಬಿಸಿನೀರಿನ ಬುಗ್ಗೆ ಉಂಟಾಗುವುದಕ್ಕೆ ಕಾರಣ ಎನ್ನುತ್ತಾರೆ. ಆಟಿ ಅಮವಾಸ್ಯೆ ತೀರ್ಥಸ್ನಾನ ಇಲ್ಲಿಯ ವಿಶೇಷತೆ. ಒಂದು ಕಾಲದಲ್ಲಿ ಸಾವಿರಾರು ಭಕ್ತರು ತೀರ್ಥಸ್ನಾನಕ್ಕಾಗಿ ಆಗಮಿಸುತ್ತಿದ್ದರು. ಇಲ್ಲಿ ಸ್ನಾನ ಮಾಡಿದರೆ ಯಾವುದೇ ರೀತಿಯ ಚರ್ಮರೋಗಗಳು ವಾಸಿಯಾಗುತ್ತಿದುದಕ್ಕೆ ನಿದರ್ಶನಗಳಿವೆ. ಈ ಕೆರೆಯ ಪಕ್ಕದಲ್ಲೇ ಶ್ರೀ ಗೋಪಾಲಕೃಷ್ಣ ಕ್ಷೇತ್ರವೂ, ಹಿಂದೂ ಮುಸ್ಲಿಂ ಧರ್ಮ ಸಮನ್ವಯದ ಪಳ್ಳಿತ್ತಡ್ಕ ದರ್ಗಾ ಇದೆ. ವರ್ಷಕ್ಕೊಮ್ಮೆ ಈ ಹೊಳೆಯಲ್ಲಿ ನಡೆಯುವ ಪಳ್ಳಿತ್ತಡ್ಕ ಉರೂಸ್ ನಾಡಿನಾದ್ಯಂತ ಪ್ರಸಿದ್ಧವಾಗಿದೆ. ಹತ್ತಿರದಲ್ಲೇ ತನ್ನದೇ ಮಹತ್ವವನ್ನು ಪಡೆದುಕೊಂಡಿದೆ.
 
56. ಕ್ಯಾಂಪ್ಕೋ ಚಾಕಲೇಟು ಫ್ಯಾಕ್ಟರಿ
ದೂರ : ಮಂಗಳೂರಿನಿಂದ : ೫೮ ಕಿ.ಮೀ.

ಏಷ್ಯಾ ಖಂಡದಲ್ಲೇ ಅತ್ಯಾಧುನಿಕವಾಗಿರುವ ಕ್ಯಾಂಪ್ಕೋ ಸಹಕಾರಿ ಸಂಸ್ಥೆ ಚಾಕಲೇಟು ಕಾರ್ಖಾನೆ ಪುತ್ತೂರಿನಿಂದ ಸುಮಾರು 5 ಕಿ.ಮೀ. ದೂರದ ಮರೀಲ್ ಎಂಬಲ್ಲಿದೆ. ಕೊಕ್ಕೊ ಬೆಳೆಯಿಂದ ಚಾಕಲೇಟು ತಯಾರಿಸುತ್ತಿದ್ದ ಕಾರ್ಖಾನೆ ಬೇರೆ ಬೇರೆ ಚಾಕಲೇಟು ಕಂಪೆನಿಗಳಿಗೆ ವಿಭಿನ್ನ ರೀತಿಯ ಚಾಕಲೇಟುಗಳನ್ನು ತಯಾರಿಸಿ ಕೊಡುತ್ತಿದೆ. ಅತ್ಯಾಧುನಿಕ ರೀತಿಯಲ್ಲಿ ವಿಶಿಷ್ಟ ವೈಜ್ಞಾನಿಕ ಯಂತ್ರಗಳ ಮೂಲಕ ಇಲ್ಲಿ ಚಾಕಲೇಟು ತಯಾರಿಸಲಾಗುತ್ತಿದೆ. ಮಿಶ್ರಣ ಮಾಡುವುದರಿಂದ ಹಿಡಿದು ಪ್ಯಾಕಿಂಗ್ ತನಕವೂ ಇಲ್ಲಿ ಯಂತ್ರಗಳ ಮೂಲಕವೇ ನಡೆಯುತ್ತಿದೆ.
 
57. ಕೆ.ಸಿ. ಫಾರ್ಮ್ ಕ್ಯೊಲು
ದೂರ : ಮಂಗಳೂರಿನಿಂದ : ೫೨ ಕಿ.ಮೀ.

ಪುತ್ತೂರು ಪಟ್ಟಣದಿಂದ ಸುಮಾರು 17 ಕಿ.ಮೀ. ದೂರದಲ್ಲಿ ಪ್ರಕೃತಿ ರಮಣೀಯವಾಗಿ ಕಾಣುವ ಸುಂದರ ಭೂ ದೃಶ್ಯವೇ ಕೆ.ಸಿ. ಫಾರ್ಮ್ ಕ್ಯೊಲು. ಕ್ಯೊಲು ಎನ್ನುವುದು ಈ ಸ್ಥಳದ ಹೆಸರು. 900 ಎಕರೆಗಳಷ್ಟು ವಿಸ್ತಾರವಾದ ಈ ಪ್ರದೇಶದಲ್ಲಿ ಕರ್ನಾಟಕ ಸರಕಾರ ಪಶು ಸಂಗೋಪನಾ ಫಾರ್ಮ್ ಒಂದನ್ನು ನಿರ್ಮಿಸಿದೆ. ಇಲ್ಲಿ ವಿವಿಧ ರೀತಿಯ ಪ್ರಾಣಿ ತಳಿಗಳನ್ನು ಸಾಕಲಾಗುತ್ತದೆ. ಅಂತೇ ವಿಸ್ತಾರವಾದ ಭೂ ಪ್ರದೇಶದಲ್ಲಿ ಪಶು ಆಹಾರಗಳನ್ನು ಬೆಳೆಸಲಾಗುತ್ತಿದೆ. ಅತ್ಯಾಧುನಿಕ ರೀತಿಯ ಹೈನುಗಾರಿಕೆ ವ್ಯವಸ್ಥೆ ಇಲ್ಲಿದೆ. ಇಲ್ಲಿ ಬೇರೆ ಬೇರೆ ಕಡೆಗಳಿಂದ ಬರುವ ಹೈನುಗಾರಿಕೆಯವರಿಗೆ ತರಬೇತಿಯನ್ನು ನೀಡುವ ವ್ಯವಸ್ಥೆಯೂ ಇದೆ. ವಿಧ ವಿಧವಾದ ಭೂ ಪ್ರದೇಶಗಳಿಂದ ಕೂಡಿದ ಈ ಪ್ರದೇಶ ನೋಡಿ ಆನಂದಿಸುವುದಕ್ಕೂ ಯೋಗ್ಯವಾಗಿದೆ.
 
58. ತ್ಯಾಜ್ಯ ವಿಲೇವಾರಿ ಘಟಕ ಬನ್ನೂರು
ದೂರ : ಮಂಗಳೂರಿನಿಂದ : ೫೫ ಕಿ.ಮೀ.
[image: https://kanaja.karnataka.gov.in/wp-content/uploads/2011/10/63_DK-300x182.jpg]
ಪುತ್ತೂರು ಪುರಸಭೆಯಿಂದ ನಿರ್ಮಾಣಗೊಂಡಿರುವ Land Fill sight ಎಂಬ ವಿಶೇಷ ತ್ಯಾಜ್ಯ ವಿಲೇವಾರಿ ಘಟಕವು ಪುತ್ತೂರಿನಿಂದ 4 ಕಿ.ಮೀ. ದೂರದ ಬನ್ನೂರು ಎಂಬಲ್ಲಿದೆ. ಮಾಲಿನ್ಯ ರಹಿತವಾಗಿ ಕಸಗಳನ್ನು ವಿಲೇವಾರಿ ಮಾಡುವ ವಿಶೇಷ ತಂತ್ರಜ್ಞಾನವನ್ನು ಇಲ್ಲಿ ಅಳವಡಿಸಲಾಗಿದೆ. ಹೊರರಾಜ್ಯಗಳಿಂದಲೂ ಇಲ್ಲಿನ ತಂತ್ರಜ್ಞಾನದ ಬಗ್ಗೆ ಅಧ್ಯಯನ ನಡೆಸಲು ಬರುತ್ತಿರುವುದು ಗಮನಾರ್ಹವಾಗಿದೆ. ಕಸಗಳನ್ನು ಬೇರ್ಪಡಿಸಿ ಅವುಗಳನ್ನು ಬೇರೆ ಬೇರೆ ಕಡೆ ಸಂಗ್ರಹಿಸಿ ಅದರ ಮೇಲೆ ಮಣ್ಣು ತುಂಬಿಸಿ ನಂತರದಲ್ಲಿ ಅವುಗಳ ತ್ಯಾಜ್ಯವು ಮಣ್ಣಿಗೆ ಸೇರುವಂತೆ ಮಾಡುವ ವಿಶಿಷ್ಟ ರೀತಿಯ ತಂತ್ರಜ್ಞಾನ ಇಲ್ಲಿದೆ.
 
59. ಪುತ್ತೂರು ಬಿರುಮಲೆ ಬೆಟ್ಟ
ದೂರ : ಮಂಗಳೂರಿನಿಂದ : ೫೮ ಕಿ.ಮೀ.
[image: https://kanaja.karnataka.gov.in/wp-content/uploads/2011/10/64_DK-300x170.jpg]
ಪುತ್ತೂರು ಪೇಟೆಯಿಂದ ಮೂರು ಕಿ.ಮೀ. ದೂರದಲ್ಲಿರುವ ದರ್ಬೆ-ಬೈಪಾಸ್ ರಸ್ತೆಯಲ್ಲಿ ಇರುವ ಎತ್ತರವಾದ ಬೆಟ್ಟವೇ ಬಿರುಮಲೆ ಬೆಟ್ಟ. ಮಕ್ಕಳ ಚಾರಣಕ್ಕೆ ಬಹಳ ಪ್ರಸ್ತುತವಾದ ಈ ಸ್ಥಳ ಸುಮಾರು 400 ಮೀಟರ್ ಗಳಷ್ಟು ಎತ್ತರದಲ್ಲಿದೆ. ಈ ಬೆಟ್ಟದಲ್ಲಿ ಮಕ್ಕಳ ಆಟದ ಉದ್ಯಾನವನ, ಆಟದ ಕಾರಂಜಿ, ಸಾರ್ವಜನಿಕ ಗ್ರಂಥಾಲಯ ಹಾಗೂ ದೂರದರ್ಶನ ಮರುಪ್ರಸಾರ ಕೇಂದ್ರಗಳು ಇವೆ. ಸುತ್ತಮುತ್ತ ಹಸಿರಿನಿಂದ ತುಂಬಿರುವ ಈ ಎತ್ತರ ಪ್ರದೇಶದಲ್ಲಿ ನಿಂತರೆ ಇಡಿಯ ಪುತ್ತೂರು ಪಟ್ಟಣದ ದರ್ಶನವಾಗುತ್ತದೆ. ಸಂಜೆ ಹೊತ್ತಲ್ಲಿ ಕಾಲ ಕಳೆಯಲು ಬಹಳ ಪ್ರಶಸ್ತವಾಗಿರುವ ಈ ಪ್ರದೇಶಕ್ಕೆ ಬೇರೆ ಕಡೆಗಳಿಂದ ಜನರು ಆಗಮಿಸುತ್ತಾರೆ. ಹಸಿರು ಮರಗಳ ನಡುವೆ ನಿಶ್ಯಬ್ದ ವಾತಾವರಣದೊಂದಿಗೆ ಕುಣಿದು ಕುಪ್ಪಳಿಸಲು ಈ ಬೆಟ್ಟ ಬಹಳ ಯೋಗ್ಯವಾಗಿದೆ.

